
— Jumladan, shu paytgacha garovsiz 
taqdim etilayotgan kreditlar riski tijorat 
banklari boʻynida qolayotgan edi, — deydi 
“Tadbirkorlikni rivojlantirish kompaniyasi” 
aksiyadorlik jamiyati boʻlim boshligʻi 
Burhon Normirzayev. — Qaror bilan 
oʻsha risk davlat tomonidan taqsimlandi. 
Yaʼni bir qismi davlat, bir qismi tadbirkor 
zimmasida qoladigan boʻldi. Ajratiladigan 
mablagʻ miqdori ham 300 million soʻmgacha 
oshirildi. Bundan maqsad kredit beruvchilar 
oldidagi tavakkalchilikni kamaytirish orqali 
ularni qoʻllab-quvvatlashdir. 

Aslida, hech bir moliya tashkiloti garovsiz 
kredit berishni xohlamaydi. Lekin uning riski 
taqsimlangan boʻlsa yoki kimdir uni boʻyniga 
olsa, kredit beruvchilar soni koʻpayadi. Shu 
bois, mazkur amaliyot barcha tijorat banklari 
va mikromoliyaviy tashkilotlar qiziqishini 
oshiradi.  

XALQAROLASHUV VA 
TRANSFORMATSIYA JARAYONLARI

NUFUZLI REYTINGLAR PILLAPOYASIDIR
Mamlakatimizda inson kapitaliga 
eʼtibor ustuvor masalalardan 
biri. Bu Oʻzbekiston kelajagini 
belgilovchi taʼlim tizimi, kadrlar 
tayyorlash boʻyicha faoliyatni 
muntazam rivojlantirib borishni 
taqozo etadi. Yangilanayotgan 
Oʻzbekistonimizda oliy taʼlimda ham 
xorijiy ilgʻor tajribalarni oʻrganish 
va amaliyotga joriy etish boʻyicha 
vazifalar belgilangan. Oliy taʼlim 
transformatsiyasi boʻyicha bir qator 
masalalar ijrosini kutmoqda. Bu 
yoʻnalishda ilgʻor universitetlarimiz 
ishlarni allaqachon boshlab yuborgan.

“Oʻzbekiston — 2030” strategiyasida koʻplab 
vazifalar qatori aynan taʼlimga tegishli ishlarning alohida 
oʻrin egallagani, oliy maʼlumotli mutaxassislar tayyorlash 
sifatini oshirishdan tortib, oliy taʼlim muassasalari 
tashkiliy-boshqaruv faoliyatini takomillashtirish, 
ularning moddiy-texnik taʼminotini mustahkamlash kabi 
qator muhim vazifalar ham belgilangani yangi rejalar va 
dasturlar asosida ishlashni taqozo etmoqda. Shuningdek, 
Prezidentimizning “Oʻzbekiston Respublikasi oliy taʼlim 
tizimini 2030-yilgacha rivojlantirish konsepsiyasini 
tasdiqlash toʻgʻrisida”gi farmonida koʻrsatilgan vazifalar 
aniq yoʻnalishlar boʻyicha qanday ishlarni amalga 
oshirish zarurligi dolzarb masaladir. Barcha faoliyatimiz 
shunga qaratilgan. Ammo tezkor axborot almashinuvi 
davrida har kuni yangi qarashlar, yangi chaqiriqlar 
koʻrinmoqda.

Uchrashuv  avva l ida  Ross iya 
delegatsiyasi aʼzolari davlatimiz rahbariga 
 Rossiya Federatsiyasi Prezidenti Vladimir 
 Putinning salomi va eng ezgu tilaklarini 
yetkazdi.

Joriy yilning 26-28-may kunlari 
Toshkent shahrida boʻlib oʻtgan oliy 

 darajadagi uchrashuvlarda erishilgan 
kelishuvlarni amalga oshirish masalalari 
koʻrib chiqildi.

Mintaqada samarali transport yoʻlaklarini 
rivojlantirish boʻyicha muvofiqlashtirilgan 
chora-tadbirlar koʻrishga alohida eʼtibor 
qaratildi.

Transport sohasida sanoat kooperatsiyasi 
loyihalarini jadallashtirish, avtomobil, temir 
yoʻl va aviatsiya yoʻnalishlarida sheriklikni 
yanada kengaytirish, yuqori malakali 
muhandis kadrlar tayyorlash muhimligi qayd 
etildi.

OʻzA

Oʻzbekiston Respublikasi Prezidenti Shavkat Mirziyoyev 18-sentabr kuni Rossiya Federatsiyasi Hukumati 
Raisining oʻrinbosari Vitaliy Savelyev, Rossiya Prezidenti maslahatchisi Igor Levitin va “Российские железные дороги” 

kompaniyasi boshqaruvi raisi Oleg Belozyorovdan iborat delegatsiyani qabul qildi.

Bu borada Prezidentimizning xorijiy 
davlatlarga qilayotgan tashriflari, xorijiy davlat 
rahbarlarining yurtimizga kelib, yaqindan 
hamkorlik qilishga tayyorligini bildirayotgani 
diqqatga sazovor. 

Soʻnggi yillarda mamlakatimizda har 
tomonlama chuqur oʻylab yuritilayotgan tashqi 
siyosat, iqtisodiy diplomatiyaning natijalari 
nufuzli xalqaro tashkilotlar bilan munosabatlarda 
oʻz aksini topmoqda.

HOZIRGI  ZAMON:  YANGI  O‘ZBEKISTONDAGI 

ISLOHOTLAR  FALSAFASI

Buyuk o‘zbek yo‘li

Oʻzbekiston Prezidenti Shavkat Mirziyoyev oʻz faoliyatini boshlaganidan buyon 
oʻtgan qisqa davr ichida yangi tahrirdagi Oʻzbekiston Konstitutsiyasi, bir qator kodeks va qonunlar, 
milliy strategiya va davlat dasturlarini qabul qilish tashabbuslarini ilgari surdi. Davlatimiz rahbari, 

shuningdek, yangi Oʻzbekistonni barpo etish va Uchinchi Renessans poydevorini tiklashga qaratilgan 
koʻplab farmon, qaror va farmoyishlarni imzoladi.

Nuqtayi nazar

MUNTAZAMLIK 
KASB ETGAN MULOQOT

OʻZBEKISTON VA GERMANIYA 
OʻRTASIDAGI ALOQALAR NIMASI BILAN 

AJRALIB TURADI?
Oʻzbekiston yuritayotgan tashqi siyosatning pirovard 

maqsadi aholi farovonligini taʼminlash, turmush tarzini yaxshilash, 
mamlakatning xalqaro nufuzini oshirish hamda rivojlangan davlatlar 

qatoridagi oʻrnini mustahkamlashdir. 

Tahlil
Davlatimiz rahbari joriy 
yil 7-sentabrda “Kichik 
biznesni uzluksiz qoʻllab-
quvvatlash” kompleks dasturini 
takomillashtirish chora-
tadbirlari toʻgʻrisida”gi qarorni 
imzoladi. Unga muvofiq, kichik 
biznes vakillarini uzluksiz 
qoʻllab-quvvatlash kompleks 
dasturi doirasida qator 
yangiliklar amaliyotga joriy 
etilmoqda. 

Davomi 4-betda

Davomi 5-betda

Davomi 2-betda

Davomi 2-betda

Zamondosh

FAN  DARAJASIGA  

KO‘TARILGAN 

SAN’AT SOHIBI

Ta’lim taraqqiyoti

“XOTIN-QIZLAR.UZ” PLATFORMASI
AYOLLAR MUAMMOLARINI OʻRGANISH VA TIZIMLI 

HAL ETISHNING SAMARALI MEXANIZMI

Qaror va ijro

Shu bois, mamlakatimizdagi islohotlar 
jarayonida oila institutini mustahkamlash, 
xotin-qizlarni qoʻllab-quvvatlash, jamiyat 
va davlat ishlari boshqaruvida ularning teng 

ishtirokini taʼminlash, shuningdek, tazyiq 
va zoʻravonlikdan himoya qilishga alohida 
eʼtibor qaratilmoqda.

Xotin-qizlarning huquq va manfaatlari taʼminlangan jamiyatda tinchlik, 
adolat, erkinlik va farovonlik boʻladi.

Bugungi kunda mamlakatimiz hayotining barcha sohalariga 

izchillik bilan joriy etilayotgan ana shu koʻlamdor, muhim va 
dolzarb huquqiy asoslarni yaratishning tub siyosiy-nazariy mohiyati 
Oʻzbekiston Prezidentining kitoblari, dasturiy maʼruza va nutqlarida 
batafsil bayon etilgan. Shunday fundamental asarlardan biri — 

“Yangi Oʻzbekiston taraqqiyot strategiyasi” kitobi 2022-yilda chop 
etilgan boʻlsa, 2024-yilda “Hozirgi zamon va Yangi Oʻzbekiston” 
nomli navbatdagi salmoqli siyosiy asar nashrdan chiqdi.

Davomi 3-betda

yoxud Oʻzbekiston Badiiy 
ijodkorlar uyushmasi aʼzosi, 
xattot Habibullo Soliyevning 

sabr mevasi

TO‘RTINCHI  UCHRASHUVDA  

BELGILANGAN  VAZIFALAR
IJROSI QANDAY AMALGA OSHIRILMOQDA? 

Bizda uzoq yillar davomida kambagʻallik mavzusi yopiq boʻldi. 
Uning oʻrniga “kam taʼminlanganlik” tushunchasidan foydalandik. Vaholanki, har qanday muammoni 

hal etishning birinchi sharti uning mavjudligini tan olishdan boshlanadi.

Shuning uchun BMTning 2000-yilda 
qabul qilingan Ming yillik deklaratsiyasida 
ham, 2015-yilda qabul qilingan Barqaror 
rivojlanish maqsadlari dasturlarida ham 
kambagʻallikdan xalos boʻlish eng ustuvor 
vazifa sifatida belgilangandi. Garchi dunyo 
hamjamiyatining saʼy-harakatlari tufayli 
2015-2018-yillarda global qashshoqlik 
koʻrsatkichi 10,1 foizdan 8,3 foizga kamaygan 
boʻlsa-da, koronavirus pandemiyasi, 
tabiiy ofatlar, turli mintaqalardagi urushlar 
va iqtisodiy oʻsishning sekinlashuvi 
kambagʻallik darajasining yana oshishiga 
sabab boʻlyapti. Mutaxassislar taʼkidlashicha, 
agar kambagʻallikka qarshi kurashish bugungi 
surʼatlarda davom etsa, 2030-yilga borib ham 
dunyodagi 575 million kishi kambagʻallikda 
yashaydi.

Shu oʻrinda taʼkidlash lozimki, 
kambagʻallik darajasini qisqartirish 
maqsadida 105 ta mamlakatda aholini ijtimoiy 
himoya qilish uchun 350 dan ortiq dastur 
qabul qilingan. Ammo shunga qaramay, 
taʼlim, sogʻliqni saqlash va ijtimoiy himoyaga 
yoʻnaltirilgan mablagʻlar hajmi 2015-yildagi 
47 foizdan 53 foizga oshgan. 

Yana bir gap: kambagʻallik faqatgina 
rivojlanmagan yoki endi rivojlanayotgan 
emas, balki eng rivojlangan davlatlarda ham 
mavjud. Masalan, AQSHning 36-prezidenti 
Lindon Jonson 1964-yilda Kon gressga qilgan 
murojaatnomasida kambagʻallikka qarshi 
urush eʼlon qilish taklifini bildirgan edi. 
Natijada AQSHda Iqtisodiy imkoniyatlar 
akti qabul qilinib, kambagʻallikka qarshi 
kurashish maqsadida maxsus davlat organi 
tashkil etilgandi. Taʼlim va sogʻliqni 
saqlash uchun davlat xarajatlarini oshirish, 
ijtimoiy himoyaga muhtoj aholining yashash 
sharoitlarini yaxshilash, ularga iqtisodiy 
imkoniyatlardan foydalanishni oʻrgatish 
kabi masalalar ana shu islohotlarning asosiy 
yoʻnalishlari edi. 

Maʼlumki, Xitoy oxirgi 40 yilda 800 
million kishini kambagʻallikdan chiqarishga 
muvaffaq boʻldi. Yaʼni ushbu mamlakatda 
taraqqiyot kambagʻallikka qarshi kurash 
uchun kalit boʻldi. Xitoy Xalq Respublikasi 
Raisi Si Szinpin 2013-yilda birinchi marta 

MunosabatNuqtayi nazar

Jahon banki maʼlumotlariga koʻra, 
2022-yili dunyo aholisining deyarli 
9 foizi yoki qariyb 712 million 
nafari qashshoqlikda yashagan. 
Yaʼni kuniga 2,15 dollardan kam 
mablagʻ hisobiga kun koʻrgan. Uch 
yarim  milliarddan ziyod aholi esa 
kuniga 5,5 dollardan kam daromad 
topib, qashshoqlik chegarasida hayot 
kechirgan. Tahlilchilarning fikricha, 

kambagʻal qatlamning uchdan ikki qismi bolalar va yoshlar 
boʻlib, aksariyat mintaqalardagi kambagʻallarning katta qismini 
ayollar tashkil etadi. Koʻrinib turibdiki, kambagʻallikni bartaraf 
etish qariyb barcha mamlakatlarning maqsadidir. Bu esa, 
shubhasiz, birgalikdagi harakatlarni talab etadi. 

Nodir TILAVOLDIYEV, 
Oliy Majlis Qonunchilik 
palatasi deputati

qishloq  aholisiga manzilli yordam koʻrsatish 
gʻoyasini ilgari surgan va maxsus tayyorgarlik 
koʻrgan 3 millionga yaqin mutaxassis 
kambagʻal qishloq tumanlariga yuborilgan 
edi. Shu oʻrinda chekka qishloqlarda ichki 
va xalqaro bozorlar bilan bogʻlangan yangi 
transport, energetika va telekommunikatsiya 
infratuzilmasi yaratilgani qashshoqlikni 
bartaraf etishda muhim rol oʻynaganini 
taʼkidlash joiz. Oʻshanda 100 mingdan 
ziyod qishloq maktablari kapital taʼmirlanib, 
zamonaviy uskunalar bilan jihozlangan. 

Sir emaski, bizda uzoq yillar davomida 
kambagʻallik mavzusi yopiq boʻldi. 
Uning oʻrniga “kam taʼminlanganlik” 
tushunchasidan foydalandik. Vaholanki, har 
qanday muammoni hal etishning birinchi sharti 
uning mavjudligini tan olishdan boshlanadi. 
Shuning uchun ham yangi Oʻzbekiston 
tarixida 2017-yil tarixiy voqealarga boy yil, 
deya eʼtirof etiladi. Bu bejiz emas, albatta. 
Chunki aynan shu yili xalq bilan ishlashning 
yangi tizimi yoʻlga qoʻyildi, inson qadri va 
manfaatlari islohotlarning bosh maqsadi etib 

belgilandi. Natijada kambagʻallik muammosi 
uning yechimiga qaratilgan tahlillarni 
oʻrganishdan boshlandi. 2020-yilning 
24-yanvar kuni esa Prezidentimizning Oliy 
Majlisga yoʻllagan Murojaatnomasida 
respublikamizda kambagʻallikni qisqartirish 
eng dolzarb masala sifatida kun tartibiga 
kiritildi. Oʻshanda 7,5 million yoki 23 foiz 
aholining daromadi kambagʻallik chegarasiga 
yetmasdi. 

Shundan keyin koʻp oʻtmay, xalqaro 
tashkilotlar bilan hamkorlikda “Oʻzbekiston 
Respublikasi aholisini ijtimoiy himoya qilish 
strategiyasi” qabul qilindi. 

Eng muhimi, aholini ijtimoiy himoya 
dasturlari bilan qamrashni kengaytirish 
va oilalarni ogʻir hayotiy holatlardan olib 
chiqish, kam taʼminlangan oilalarni aniqlash 
va ularga manzilli yordam koʻrsatish hamda 
ushbu sohadagi ishlarni tizimli olib borish 
maqsadida Ijtimoiy himoya milliy agentligi 
tashkil etildi. 

Kambagʻallikka qarshi kurashish 
boʻyicha ilgʻor xorijiy tajribalarni oʻrganish 
hamda amaliyotga tatbiq etish maqsadida 
mamlakatimiz koʻplab forumlarga mezbonlik 
qildi va Oʻzbekiston ochiq muloqotlar 
maydoniga aylandi. 

Qayd etish joizki, 2023-yilda ijtimoiy soha 
xarajatlari uchun davlat byudjetidan 137,2 
trillion soʻm yoki umumiy xarajatlarning 48,8 
foizi ajratildi. Bu xarajatlar YIMga nisbatan 
12,9 foizni tashkil etganini aytish mumkin. 
Xususan, ijtimoiy xarajatlarning acosiy qismi 
— 44,6 foizi taʼlim tizimiga yoʻnaltirildi. 
Bunda oʻtgan yillar davomida ijtimoiy 
himoya oluvchi oilalar soni 446 mingdan 2,2 
millionga yetib, 4,5 karra oshganini alohida 
taʼkidlash joiz. Mahallada kambagʻallikni 
qisqartirish, tadbirkorlik loyihalariga 35 
trillion soʻm arzon kredit, 7 trillion soʻm 
subsidiya berilgani ham ushbu jarayonni 
tezlashtirdi. Shu oʻrinda 260 ming gektar 
yerning 800 ming fuqaroga dehqonchilik 
uchun ajratilgani davlatimiz rahbarining 
bu boradagi qarorlari qatʼiyligidan dalolat 
beradi, albatta. 

Ana shunday saʼy-harakatlar natijasida 
2023-yili kambagʻallik darajasi 11 foizga 
tushdi. 

Shu yil 11-sentabr kuni boʻlib oʻtgan 
tarixiy videoselektor yigʻilishida esa 

Prezidentimiz tomonidan kambagʻallikka 
qarshi kurashish boʻyicha islohotlarning 
yangi sahifasi ochib berildi deyish mumkin. 
Darhaqiqat, qadriyatlarimiz va davlat 
koʻmagida kambagʻallikka barham berish 
mamlakatni taraqqiyotga eltuvchi eng 
toʻgʻri yoʻldir. Albatta, davlat koʻmagi 
ijtimoiy himoya, iqtisodiy imkoniyat va 
ijtimoiy masʼuliyat bilan birga taqdim 
etilgandagina oʻzining ijobiy natijalarini 
beradi.  

Davlatimiz rahbari  tomonidan 
kambagʻallikka barham berishning eng toʻgʻri 
yoʻli taʼlim ekani bejiz taʼkidlanmayapti. 
Tadqiqotlar shuni koʻrsatmoqdaki, yuqori 
maʼlumotga ega boʻlganlar quyi maʼlumotga 
ega boʻlganlarga nisbatan koʻproq ish haqi 
oladi. Taʼlimga sarflangan qoʻshimcha har 
bir yil esa xodimning ish haqi 10 foizgacha 
oshishiga olib keladi. 

Shuning uchun ham yigʻilishda 
kambagʻallikdan chiqish uchun, eng avvalo, 
taʼlim olish imkoniyatini kengaytirish 
lozimligi qayta-qayta takrorlandi. 

Ayniqsa, oliygoh, kollej yoki texnikumga 
kirishda grant uchun yetarli ballning 80 
foizini toʻplagan kambagʻal oila farzandlariga 
qoʻshimcha grant ajratilishi, oʻzlashtirish 
koʻrsatkichlari yuqori boʻlgan talabalarga 
foizsiz taʼlim krediti berilishi hamda 
kambagʻal oiladagi xotin-qizlarning oliy 
maʼlumotli boʻlishiga qaratilgan tashabbuslar 
ming-minglab yurtdoshlarimiz qalbidagi 
gaplar edi.

Yana bir masala — kambagʻallikni 
qisqartirishda tadbirkorlar bilan manfaatli 
hamkorlik qilish tobora ahamiyatli boʻlib 
bormoqda. Tadbirkor hamisha saxovatpesha 
boʻlishi, yetim-yesirlarga bosh boʻlib, 
ularning oʻz hayot yoʻllarini topib olishiga 
koʻmaklashishi, shubhasiz, qadriyatlarimizga 
xos fazilatdir. Oʻzbekistonda esa davlat 
tomonidan bunday tadbirkorlar har 
tomonlama qoʻllab-quvvatlanmoqda. Zero, 
qars ikki qoʻldan chiqadi deganlaridek, 
ehtiyojmand aholini ish bilan taʼminlagan 
korxonalarga turli imtiyozlar berilishi va 
loyihalarni moliyalashtirishda yangi tizim 
yaratilishi boʻyicha Prezidentimiz tomonidan 
bildirilgan tashabbuslar davlat va tadbirkorlar 
oʻrtasidagi oʻzaro manfaatli hamkorlikni 
yanada mustahkamlaydi. 

Kambagʻallikni qisqartirish yangi 
Oʻzbekistonning milliy siyosatiga 
aylangani va mamlakatimiz taraqqiyoti 
uchun qanchalik ahamiyatli ekani yangi 
tahrirdagi Konstitutsiyamizda ham 
oʻz ifodasini topgan. Xususan, Bosh 
qonunimizning 42-moddasida mehnatga 
haq toʻlashning eng kam miqdori 
insonning munosib turmush darajasini 
taʼminlash zarurati hisobga olingan holda 
belgilanishi, 43-moddada esa davlat 
fuqarolarning bandligini taʼminlash, ularni 
ishsizlikdan himoya qilish, shuningdek, 
kambagʻallikni qisqartirish choralarini 
koʻrishi kabi yangi majburiyatlarni oʻz 
zimmasiga olmoqda.

Ushbu xayrli maqsadga erishish uchun 
davlat tomonidan aholi guruhlari oʻrtasida 
yalpi daromadni adolatli taqsimlash, 
tadbirkorlik muhitini yanada yaxshilash, 
tadbirkorlar tomonidan esa fidoyilik va 
halollik, kambagʻal aholi qatlami tomonidan 
iroda, mehnatsevarlik va intiluvchanlikning 
uygʻunligini taʼminlash muhim ahamiyat kasb 
etadi. 

Kambagʻallikni 
qisqartirish yangi 
Oʻzbekistonning 
milliy siyosatiga 

aylangani va 
mamlakatimiz 

taraqqiyoti 
uchun qanchalik 
ahamiyatli ekani 
yangi tahrirdagi 
Konstitutsiyamizda 
ham oʻz ifodasini topgan. Xususan, Bosh qonunimizning 
42-moddasida mehnatga haq toʻlashning eng kam miqdori 
insonning munosib turmush darajasini taʼminlash zarurati 
hisobga olingan holda belgilanishi, 43-moddada esa davlat 
fuqarolarning bandligini taʼminlash, ularni ishsizlikdan himoya 
qilish, shuningdek, kambagʻallikni qisqartirish choralarini 
koʻrishi kabi yangi majburiyatlarni oʻz zimmasiga olmoqda.

TARAQQIYOTGA ELTUVCHI ENG TO‘G‘RI YO‘LMUNTAZAMLIK 
KASB ETGAN MULOQOT

Vazirlar Mahkamasining joriy yil 
9-sentabrdagi “Xotin-qizlarni qoʻllab-
quvvatlash mexanizmlarini yanada 
takomillashtirish, ularning muammolarini 
hal etishda axborot-kommunikatsiya 
texnologiyalarini keng joriy etish chora-
tadbirlari toʻgʻrisida”gi qarori bu boradagi 
ishlar rivojida yana bir muhim qadam boʻldi.

Yurtimizdagi islohotlar butun xalqimiz, 
ayniqsa, xotin-qizlar hayoti va faoliyatida katta 
oʻzgarishlar yasamoqda. Jumladan, gender 
tenglikni taʼminlashning qonunchilik va 
institutsional negizini mustahkamlash yoʻlida 
muhim choralar koʻrildi. Jamiyatimizda 
ayollarning ijtimoiy-siyosiy faolligini 
oshirish, davlat boshqaruvidagi ishtirokini 
kengaytirish, ular uchun teng huquq va 
imkoniyatlarni taʼminlash boʻyicha keng 
koʻlamli ishlar bajarilmoqda. Xususan, xotin-
qizlar huquqlari himoyasini kuchaytirish, 
turmush sharoitini yaxshilash, taʼlim olishi va 
salohiyatini roʻyobga chiqarishi uchun keng 
imkoniyat yaratishga qaratilgan 80 dan ortiq 
meʼyoriy-huquqiy hujjat ishlab chiqildi.

“Oʻzbekiston — 2030” strategiyasida 
ham bu borada qator vazifalar belgilangan 
va ayni paytda izchil amalga oshirilmoqda. 
Strategiyadagi har bir maqsad, belgilangan 
vazifalar aholining ijtimoiy-iqtisodiy 
hayotini yaxshilashga xizmat qilmoqda. 
Xususan, xotin-qizlarni qoʻllab-quvvatlash 
tizimini kuchaytirish, huquq va manfaatlarini 
himoyalash, ijtimoiy, iqtisodiy, siyosiy 

Shu bilan birga, Markaziy Osiyo davlatlari 
rahbarlarining mintaqani har tomonlama 
rivojlantirish borasidagi doimiy muloqoti 
samarasi dunyoning rivojlangan mamlakatlari 
diqqat markaziga tushdi. Pirovardida jahon 
miqyosida Markaziy Osiyoning ahamiyati oshdi. 
Buni mintaqa respublikalari va yirik davlatlar 
oʻrtasida koʻp tomonlama hamkorlikning turli 
formatlari tashkil qilinayotganida ham koʻrishimiz 
mumkin. Bunga Markaziy Osiyo — AQSH, 
Markaziy Osiyo — Yevropa Ittifoqi, Markaziy 
Osiyo — Koreya Respublikasi, Markaziy Osiyo 
— Yaponiya kabi muloqot formatlarini misol 
sifatida keltirsa boʻladi. Ular qatoriga oxirgi 
yillarda Markaziy Osiyo —  Hindiston, Markaziy 
Osiyo — Xitoy, Markaziy Osiyo — Rossiya 
Federatsiyasi, Markaziy Osiyo — Germaniya 
singari yangi formatlar qoʻshildi. Xoʻsh, buning 
sabablari nimada? Bunday faollashuv, avvalo, 
mintaqa davlatlari oʻrtasidagi doʻstona muhit 
yaxshilanganini koʻrsatsa, ikkinchidan, xorij 
mamlakatlari nafaqat ikki tomonlama, balki 
koʻp tomonlama munosabatlarni rivojlantirishga 
ahamiyat qaratayotganidan dalolat.

Mazkur saʼy-harakatlar izchilligini 
2017-yildan boshlab Oʻzbekistonning tashqi 
siyosatidagi ochiqlikda, oʻzaro manfaatli 
aloqalarda koʻrishimiz mumkin. Jumladan, 
soʻnggi paytlarda Oʻzbekiston tashqi siyosatida 
Yevropa Ittifoqi, xususan, Germaniya bilan 
har tomonlama strategik sheriklik borasida 
bir qancha amaliy ishlar qilindi. Davlatimiz 
rahbarining 2019-yil 20-22-yanvar kunlari 
Germaniyaga rasmiy tashrifini alohida 
taʼkidlash lozim. Chunki mazkur tashrif 
Oʻzbekiston rahbarining 18 yil davomida ushbu 
mamlakatga birinchi tashrifi edi. Aynan shu 
safarda Germaniya bilan siyosiy muloqotni 
chuqurlashtirish, iqtisodiy hamkorlikni 
kengaytirish, yangi investitsiyalar, madaniy 
va ilmiy aloqalarni faollashtirish masalalariga 
alohida eʼtibor qaratildi. Ikki davlat rahbarlari 
uchrashuvida Markaziy Osiyoda dolzarb 
siyosiy muammolar, Oʻzbekiston iqtisodiyotini 
rivojlantirish, xususan, Afgʻonistondagi 
vaziyatni tartibga solish hamda mintaqamiz 
boʻyicha Yevropa Ittifoqining yangi strategiyasi 
muhokama qilindi. Oʻtgan besh yil mobaynida 
Germaniya bilan oʻzaro hamkorlikda iqtisodiyot, 
savdo, moliya, taʼlim, ilm-fan va innovatsiya 
sohalari boʻyicha qator hukumatlararo va 
idoralararo hujjatlar imzolandi.

Ushbu oliy darajadagi uchrashuvlar 
davomida erishilgan kelishuvlar, shuningdek, 
global va mintaqaviy tuzilmalar doiralaridagi 
oʻzaro hamkorlik masalalari 2021-yil 12-
mart kuni Oʻzbekiston Prezidenti  Shavkat 
Mirziyoyev va Germaniya Kansleri Angela 
Merkelning onlayn sammitida ham muhokama 
qilindi. Bu muloqotlar davomi sifatida 2022-
yil 31-oktabr — 2-noyabr kunlari Germaniya 
tashqi ishlar vaziri Annalena Berbok 
Oʻzbekistonga keldi. Tashrif davomida uni 
davlatimiz rahbari qabul qildi. Annalena 
Berbok mamlakatimizning vazirlik va 
idoralarida qator uchrashuvlar oʻtkazdi. Shu 
bilan birga, mehmonlar Samarqand shahrida  
boʻldi. Bunday uchrashuvlar natijasida 

OʻZBEKISTON VA GERMANIYA 
OʻRTASIDAGI ALOQALAR NIMASI BILAN 

AJRALIB TURADI?
nafaqat  Oʻzbekiston, balki mintaqadagi 
global muammolarga ham bosqichma-bosqich 
yechimlar taklif etilayotganini taʼkidlash 
lozim.

Ikki davlat oʻrtasidagi muloqotlar yildan 
yilga faollashib borayotganiga 2023-yilning 
2-3-may kunlari Oʻzbekiston Prezidentining 
Germaniyaga navbatdagi tashrifi yaqqol misol 
boʻladi. Mazkur tashrif doirasida Oʻzbekiston 
rahbari Germaniya Federal Prezidenti Frank-
Valter Shtaynmayer, Kansler Olaf Shols va 
mamlakatning yetakchi kompaniyalari rahbarlari 
bilan muzokaralar oʻtkazdi. 

Bugungi kunga kelib, ikki davlat oʻrtasidagi 
hamkorlik koʻp qirrali boʻlib, savdo-iqtisodiy, 
sarmoyaviy, texnologik, madaniy-gumanitar 
va boshqa sohalarni qamrab olgan. Mazkur 
hamkorlikning yana muhim bir jihati shuki, 
Oʻzbekiston Germaniya bilan koʻp tomonlama 
formatlarda BMT, Yevropada xavfsizlik va 
hamkorlik tashkiloti, boshqa tuzilmalar doirasida 
global hamda mintaqaviy kun tartibidagi 
masalalar boʻyicha samarali ishlamoqda. 

Ikki davlat oʻrtasidagi hamkorlikni yanada 
rivojlantirish, oldingi yillarda imzolangan 
shartnomalarni bajarish hamda yangi loyihalarni 
amalga oshirish maqsadida joriy yilning 
15-sentabr kuni Germaniya Federal Kansleri 
Olaf Shols Oʻzbekistonga keldi. Tashrif 
davomida ikki tomonlama aloqalarni yanada 
mustahkamlash, iqtisodiy, siyosiy, migratsiya va 
boshqa muhim strategik yoʻnalishdagi masalalar 
muhokama qilindi. Oʻzbekiston — Germaniya 
oliy darajadagi muzokaralari natijasida qator 
hujjatlar imzolandi. Ular orasida “Migratsiya 
va mobillik sohasida har tomonlama sheriklik 
toʻgʻrisida”gi hukumatlararo bitim ham bor.

Mazkur bitimda ikki davlat hududida mehnat 
faoliyatini amalga oshirishni maqsad qilgan 
malakali mutaxassislar, shu jumladan, talabalar 
va kasbiy taʼlim olayotgan shaxslar hamda 
jurnalistlar va olimlarning adolatli mobilligini 
ragʻbatlantirish nazarda tutilgan. Shuningdek, 
vaqtincha migratsiyani ragʻbatlantirish va 
soddalashtirish hamda kasbiy taʼlim, malaka 
oshirish sababiga koʻra hamda mehnat faoliyatini 
amalga oshirish maqsadida davlatda uzoq muddat 
boʻlishni ragʻbatlantirish mexanizmlari aniq 
koʻrsatib oʻtilgan. Noqonuniy migratsiya va 
odam savdosining oldini olish va ularga qarshi 
kurashish, mehnat ekspluatatsiyasi, majburiy 
mehnat, jabrlanuvchilarni himoya qilish, ikki 
davlat hududida yashash yoki kirish shartlarini 
bajarmagan fuqarolarni qaytarishni soddalashtirish 
borasidagi normativ hujjatlarga aniqlik kiritilgan.

Germaniya Federal Kanslerining Samarqand 
shahriga tashrifi hamda 17-sentabr kuni 
Ostona shahrida ikkinchi “Markaziy Osiyo 
— Germaniya” sammiti ochiq va kons truktiv 
muloqot tarzida oʻtkazilgani barcha sohada 
samarali hamkorlikni rivojlantirish uchun 
muhim platformaga aylanadi. Eng asosiysi, 
mintaqa, xususan, Oʻzbekistonda kechayotgan 
barcha islohotlar Markaziy Osiyo davlatlari 
mustaqilligini mustahkamlash, suverenitetini 
saqlash, taraqqiyoti va rivojlanishiga zamin 
yaratadi.

Nodirbek RASULOV,
iqtisodiyot fanlari doktori

Qaror va ijro

“XOTIN-QIZLAR.UZ” PLATFORMASI
AYOLLAR MUAMMOLARINI OʻRGANISH VA TIZIMLI HAL 

ETISHNING SAMARALI MEXANIZMI
faolligini oshirish va gender tenglikni 
taʼminlash borasida qator amaliy chora-
tadbirlar koʻrilmoqda.

Bu jarayonda jamiyatda gender tenglikni 
taʼminlash siyosatini davom ettirish, xotin-
qizlarning ijtimoiy-siyosiy faolligini oshirish 
orqali boshqaruv lavozimlaridagi xotin-
qizlar ulushini 30 foiz oshirish maqsad 
qilingan. Jamiyatda xotin-qizlarga tazyiq 
va zoʻravonlikka nisbatan murosasiz muhit 
yaratish, “Ayollar daftari” bilan manzilli 
ishlashning shaffof mexanizmini yoʻlga 
qoʻyish, mazkur ishlar boʻyicha jamoatchilik 
nazoratini oʻrnatish kabilar nazarda tutilgan.

— “Oʻzbekiston — 2030” strategiyasini 
“Yoshlar va biznesni qoʻllab-quvvatlash 
yili”da amalga oshirishga oid davlat 
dasturi doirasida bu jabhada keng qamrovli 
chora-tadbirlar koʻrilyapti, — dedi Oila 
va xotin-qizlar qoʻmitasi boʻlim boshligʻi 
Oʻgʻiloy Oʻrozova. — Jumladan, “Sogʻlom  
oila — sogʻlom jamiyat” shiori ostida oilalar 
farovonligi va barqarorligini taʼminlash, nizoli 

xonadonlardagi muhitni sogʻlomlashtirish 
maqsadida mahallalarda manzilli ishlar 
qilinyapti.

“Oqila ayollar” harakati aʼzolari, oilaviy 
qadriyatlarni mustahkamlash komissiyasi, 
tegishli mutaxassislar hamda hamkor 
tashkilotlar bilan birgalikda muammoli 
oilalardagi muhit oʻrganilib, nizoli holatlarni 
bartaraf etish choralari koʻrildi. Jarrohlik 
amaliyotiga muhtoj xotin-qizlarni sogʻlom 
hayotga qaytarish uchun Oila va xotin-
qizlarni qoʻllab-quvvatlash davlat maqsadli 
jamgʻarmasi tomonidan mablagʻ ajratish 
boʻyicha qoʻmita tomonidan yillik reja 
tasdiqlanib, aprel-iyun oylarida ehtiyojmand 
735 xotin-qiz va bolalarning jarrohlik 
operatsiyasi hamda davolanishi uchun 10 
milliard soʻmga yaqin mablagʻ ajratildi.

Xotin-qizlar oʻrtasida tadbirkorlikni 
rivojlantirishga ham alohida eʼtibor qaratilyapti. 
Bu borada kichik biznes loyihalarini qoʻllab-
quvvatlash, oilaviy tadbirkorlikni yanada 
rivojlantirish maqsadida tijorat banklari 

tomonidan joriy yilning olti oyida qariyb 
yetmish besh mingga yaqin xotin-qizga 1 
trillion 230 milliard soʻm kredit ajratildi.

Oʻz navbatida, yurtimizda gender tenglikni 
taʼminlash, ayollarni huquqiy himoyalash, oila 
va jamiyatda faolligini oshirish borasidagi 
tizimli ishlar va toʻplangan milliy tajriba xalqaro 
miqyosda keng eʼtirof etilayotir. Xususan, 
Jahon bankining joriy yilda eʼlon qilingan 
“Ayollar, biznes va qonun” indeksi hisobotida 
Oʻzbekiston gender tenglik sohasida eng tez 
rivojlanayotgan 5 mamlakat qatorida qayd 
etildi. Ushbu indeksda mamlakatimizda mehnat 
munosabatlari va oiladagi zoʻravonlikka qarshi 
kurash sohasidagi islohotlar muvaffaqiyatli deb 
topilgan. 

Endi bu yoʻnalishdagi ishlar yanada 
takomillashtiriladi. Xususan, xotin-
qizlar muammolarini chuqur oʻrganish 
va yechimini topishga eʼtibor kuchayadi. 
Shu maqsadda 2024-yil oktyabr oyidan  
“Xotin-qizlar.uz” platformasi doirasida xotin-
qizlar muammolarini oʻrganish va tizimli hal 
etish moduli ishga tushiriladi.

Muammolarni oʻrganish moduliga 
kiritilgan masalalarni, birinchi navbatda, 
mahalla va tuman (shahar) darajasida, zarur 
hollarda esa viloyat yoki respublika darajasida 
hal etish va monitoringini yuritishni nazarda 
tutuvchi mexanizm joriy qilinadi. Shu 
bilan birga, yangi tizim orqali kelib tushgan 
murojaatlar bilan ishlash, xotin-qizlarning 
muammolarini hal etish yuzasidan doimiy 
monitoring yuritiladi.

Bahor XIDIROVA,
“Yangi Oʻzbekiston” muxbiri

Xotin-qizlar oʻrtasida tadbirkorlikni rivojlantirishga ham alohida 
eʼtibor qaratilyapti. Bu borada kichik biznes loyihalarini qoʻllab-
quvvatlash, oilaviy tadbirkorlikni yanada rivojlantirish maqsadida 
tijorat banklari tomonidan joriy yilning olti oyida qariyb yetmish besh 
mingga yaqin xotin-qizga 1 trillion 230 milliard soʻm kredit ajratildi.

HOZIRGI  ZAMON:  YANGI  O‘ZBEKISTONDAGI 

ISLOHOTLAR  FALSAFASI

“

“

PREZIDENTIMIZ 

KAMTARLIK BILAN 

QAYD ETGANIDEK, 
“BIZ SIZ BILAN BIRGALIKDA 

BASHARIYATNING AJRALMAS QISMI 
HISOBLANGAN, BUTUN DUNYODA 

YANGI OʻZBEKISTON, DEYA 
EʼTIROF ETILAYOTGAN JONAJON 

VATANIMIZNING TARIXAN NIHOYATDA 
QISQA, MAZMUNAN BIR NECHA OʻN 

YILLIKLARGA TATIGULIK MURAKKAB 
VA SHARAFLI YOʻLIGA 

YANA BIR BOR 

NAZAR TASHLADIK”.

Bosh gʻoya — inson qadrini 
ulugʻlash

Muallifning koʻp yillik ijtimoiy-iqtisodiy va 
siyosiy-huquqiy qarashlari, voqelikka yangicha 
va teran yondashuvlarining mahsuli boʻlgan 
ushbu kitob quyidagi soʻzlar bilan boshlanadi:

“Tarix sinovlaridan oʻtgan haqiqat shuki, 
oʻzini oʻzgartirishga qodir boʻlgan, vaqtni 
imkoniyatga, imkoniyatni yutuqqa, yutuqni 
taraqqiyot poydevoriga aylantira olgan xalq 
buyuk xalqdir.

Bunday xalq, hech shubhasiz, hayotni ham, 
ijtimoiy muhitni ham oʻzgartira oladi, koʻzlagan 
murod-maqsadlariga albatta erishadi.

Men ana shunday ulugʻ eʼtiqod bilan 
yashayotgan xalqqa rahbar boʻlib, odamlarni 
hayotdan rozi qilish, ularning qalbidagi ezgu 
orzu-umidlarini roʻyobga chiqarish yoʻlida 
xizmat qilishni oʻzim uchun ulkan sharaf va 
masʼuliyat deb bilaman”.

Darhaqiqat, Prezident Shavkat Mirziyoyev 

serqirra va natijador faoliyatining maʼno-
mazmuniga aylangan, keyingi sakkiz 

yil davomida mamlakatimizda amalga 

oshirilayotgan barcha islohotlarning markazida 

turgan davlatimiz mustaqilligini har tomonlama 

mustahkamlash, tinchlik va barqarorlikni 

taʼminlash, odamlarni hayotdan rozi qilish, inson 
qadrini ulugʻlash kabi ezgu tushunchalar mazkur 
kitobning bosh gʻoyasi, asosiy leytmotivini 
tashkil etadi.

Yangi Oʻzbekistonning bugungi qiyofasi, 
mamlakatimizning jahon taraqqiyotida tutgan 

oʻrni va mavqeyi, muhim xalqaro ijtimoiy-
siyosiy jarayonlardagi faol ishtiroki, dolzarb 

masalalar boʻyicha ilgari surayotgan koʻplab 
tashabbuslarining mazmun-mohiyati ushbu keng 
qamrovli, fundamental asarda chuqur tahlil va 

dalillar, aniq fikr-mulohazalar asosida teran 
yoritib berilgan. Muallif taʼbiri bilan aytganda, 
“Ertangi kun tarixini bugun yozishimiz shart. 
Yangi davr uchun yangi gʻoya va tashabbuslar, 
puxta oʻylangan istiqbolli rejalar, yangi marra 
va gʻalabalar kerak boʻladi”.

“Hozirgi zamon” tushunchasi: 
taʼrif va talqinlar

Oʻzbekiston Prezidentining yangi kitobida, 
avvalo, hozirgi zamonda xalqaro maydonda 

hukm surayotgan murakkab, tahlikali jarayonlar, 

oqibatini bashorat qilib boʻlmaydigan oʻzgarishlar, 
dunyo va mamlakatimizning barqaror rivojlanishi 

yoʻlidagi xavf-xatarlar, tahdidlar atroflicha tahlil 
etilganini alohida taʼkidlash lozim. Muallif ushbu 
asarini yozishiga qadar ham “Hozirgi zamon” 

tushunchasi borasida nihoyatda teran mushohada 

yuritib kelgani bunda katta ahamiyat kasb etadi.

Prezident Shavkat Mirziyoyevning taʼrifi va 
talqinlariga koʻra, hozirgi zamonda:

birinchidan, koʻz oʻngimizda dunyoning 
butunlay yangi, beqaror, xavotirli geosiyosiy va 

geoiqtisodiy arxitekturasi shakllanmoqda; 

ikkinchidan, turli mamlakatlar oʻrtasida nizo 
va adovatlar, qarama-qarshilik, ishonchsizlik 
muhiti kuchaymoqda hamda jamiyatlar ichida 

maʼnaviy tanazzul ildiz otmoqda; 
uchinchidan, notinch va tahlikali zamonda 

azaliy qadriyatlar, odamiylik qiyofasini saqlab 

qolish tobora mushkul boʻlib bormoqda;
toʻrtinchidan, yangi vayronkor mojarolar 

paydo boʻlmoqda, global va mintaqaviy 
xavfsizlikka tahdidlar kuchaymoqda;

beshinchidan, tashvishli jihati shundaki, bu 

xavf-xatarlar davlatlar oʻrtasida oʻzaro ishonch 
kamayayotgan, qarama-qarshilik va ziddiyatlar 
ortishi natijasida geosiyosiy keskinlik ortayotgan 

vaziyatda kechmoqda;

oltinchidan, xalqaro huquq normalari va 

prinsiplari tez-tez buzilmoqda;
yettinchidan, inqiroz va muammolarni hal 

qilish boʻyicha jahon hamjamiyatida mavjud 
boʻlgan xalqaro-huquqiy vositalar, afsuski, oʻzining 
samaradorligini borgan sari yoʻqotmoqda;

sakkizinchidan, dunyo ishonch, adolat va 

hamjihatlik qayta tiklanishiga har qachongidan 

ham koʻproq ehtiyoj sezmoqda;
toʻqqizinchidan, global siyosiy va iqtisodiy 

“parchalanishlar”, urushlar va mojarolar xalqaro 

munosabatlar tizimi asosi va hal qiluvchi 

tamoyillarining yemirilishiga olib kelmoqda;

oʻninchidan, qarama-qarshilik va 
proteksionizm jahon iqtisodiyoti parchalanishi 

va yetkazib berish zanjirlari uzilishiga sabab 

boʻlmoqda; 
oʻn birinchidan, mamlakatlarning savdo, 

moliya, sarmoya, texnologiya va innovatsiyalar 

transferi sohalaridagi samarali hamkorligida 

toʻsqinlik qiladigan yangi ajratuvchi chegaralar 
vujudga kelmoqda;

oʻn ikkinchidan, dunyoda davom etayotgan 

turli mojarolar, gumanitar, epidemiologik va 

iqlim inqirozlari BMTning Barqaror rivojlanish 

maqsadlariga erishish hamda kambagʻallikning 
barcha koʻrinishlarini qisqartirish borasidagi 
saʼy-harakatlarga jiddiy tahdid solmoqda;

oʻn uchinchidan, global iqlim oʻzgarishi 
oqibatida sayyoramizda keskin ekologik vaziyat 

yuzaga kelib, barcha qitʼalar va mamlakatlarda 
ichimlik suv taqchilligi, atrof-muhit ifloslanishi, 
tuproq yemirilishi, kuchli chang va qum 

boʻronlari, bioxilma-xillikning yoʻqolishi, 
qishloq xoʻjaligi hosildorligining pasayishi kabi 
muammolar avjiga chiqmoqda;

oʻn toʻrtinchidan, jahon iqtisodiyotida 

beqarorlik kuchayib, energetika, oziq-ovqat 
sohalari va ekologik tizimda inqirozlar oʻtkir tus 
olmoqda;

oʻn beshinchidan, shu bilan birga, butun 

jahon iqtisodiyoti raqamlashtirish jarayoniga 

oʻtmoqda, “yashil” texnologiyalar va innovatsion 
taraqqiyot har qanday soha va biznes rivoji uchun 

ustuvor ahamiyat kasb etmoqda.

Davlatimiz rahbari dunyodagi va 

mintaqamizdagi vaziyatni shu kabi aniq va 

xolis baholab berar ekan, zamonaviy tahdidlarni 

bartaraf etish uchun ikki tomonlama va koʻp 
tomonlama, mintaqaviy va global darajalardagi 

oʻzaro hamkorlikni yanada kengaytirish 
zarurligini taʼkidlashi bejiz emas. Chunki kitobda 

haqli qayd etilganidek, “Bunday murakkab 
sharoitda hech bir mamlakat yakka holda 
barcha zamonaviy xavf-xatarlarni chetlab 
oʻtib, ularning sabab-oqibatlarini bartaraf 
etishga qodir emasligi ayni haqiqatdir”. 

Yangi kitobning asosiy 
xususiyatlari

Vatanimiz dunyoga, dunyo esa yurtimizga 

keng ochilmoqda. Mintaqamiz va butun jahonda 

doʻstlarimiz, hamkorlarimiz koʻpaymoqda. 
Oʻzbekiston hozirgi kunda aholi soni boʻyicha 
jahondagi eng yirik 40 ta davlatdan biri 
hisoblanadi. Yurtimiz shiddatli demokratik 

oʻzgarishlar, keng imkoniyatlar va amaliy ishlar 
mamlakatiga aylanib bormoqda. 

Soʻnggi yillarda yangi Oʻzbekistonni barpo 
etish yoʻlida ulkan amaliy qadamlar qoʻyildi. 
Mustaqil vatanimizning har bir qutlugʻ odimida 
va bunyodkor xalqimizning har qaysi yutugʻida 
istiqlolning buyuk qudrati yorqin namoyon 

boʻlmoqda. Shuning uchun Prezidentimiz eʼtirof 
etganidek, bugungi Oʻzbekiston — kechagi 
Oʻzbekiston emas, bugungi xalqimiz ham 
kechagi xalq emas!

Davlat rahbari xalqimizni yana bir haqiqatni 

unutmaslikka chorlamoqda. Yaʼni bugungi 

Oʻzbekiston — bu hali tom maʼnodagi, biz orzu 
qilayotgan, intilayotgan yangi Oʻzbekiston emas. 
Hali bu marraga yetish uchun oldimizda juda 
olis va mashaqqatli yoʻl turibdi. Lekin biz dadil 
oldinga borishdan, kerak boʻlsa, kutilmagan, 
ammo pirovard natijasi samarali va xalqimiz 

manfaatlariga javob beradigan noanʼanaviy 
qarorlar qabul qilishdan choʻchimasligimiz 
zarur.

Shu nuqtayi nazardan, “Hozirgi zamon 
va Yangi Oʻzbekiston” kitobining quyidagi 
asosiy xususiyatlarini sanab oʻtish oʻrinli deb 
hisoblaymiz:

birinchi xususiyati, Oʻzbekistonning 
umumbashariy muammolarni bartaraf etish va 

barqaror taraqqiyotni taʼminlashga qaratilgan 
global tashabbuslariga eʼtibor qaratilgan;

ikkinchi xususiyati, mamlakatimiz ichki va 

tashqi siyosatining ustuvor yoʻnalishlari alohida 
taʼkidlangan;

uchinchi xususiyati, yangi Oʻzbekistonda 
Uchinchi Renessans poydevorini barpo etish 

hamda milliy davlatchiligimiz asoslarini 

mustahkamlash borasida amalga oshirilayotgan 

tub oʻzgarishlarning mohiyati va ahamiyati 
chuqur mushohada qilingan;

toʻrtinchi xususiyati, rivojlanish 

 strategiyalarimizning maqsadi, asosiy 

tamoyillari, falsafasi va mazmun-mohiyati keng 
ochib berilgan;

beshinchi xususiyati, hozirgi zamonda 

yangi Oʻzbekistonni taraqqiy ettirishning 
joriy holatiga xolis baho berilgan holda, milliy 

taraqqiyotimiz istiqbollari haqida atroflicha fikr 
yuritilgan.

Barqaror rivojlanish 
yoʻli — bashariyat uchun 

yagona toʻgʻri yoʻl

Prezidentimizning yangi kitobi kirish, 

xotima va 6 qismdan tashkil topgan. Har 
qaysi qism tegishli mavzularni oʻzida 
qamragan boʻlib, jami fasllar soni 46 tadan 
iborat. Har bir qism va fasl boʻyicha alohida-
alohida maqolalar yozish mumkin va bu 

niyatimizni kelajakda amalga oshiramiz, 

inshaalloh. Ushbu maqolada esa muxtasar 

umumiy mulohazalar bilan cheklanamiz.

Kitobning birinchi qismi “Insoniyat 
tanlagan barqaror rivojlanish yoʻli” deb 

nomlangan. Unda BMTning Mingyillik 

rivojlanish deklaratsiyasida, keyinchalik 

“2030-yilgacha boʻlgan davrda barqaror 
rivojlanish kun tartibi” nomli hujjatda 

belgilab qoʻyilgan, insoniyatning XXI asrdagi 
taraqqiyotiga doir ustuvor mezonlar hamda 

global ahamiyatga ega ezgu maqsadlar haqida 

fikr yuritilgan. Muallif asosli  eʼtirof etganidek, 
“barqaror rivojlanish yoʻli — bashariyat 
uchun yagona toʻgʻri yoʻl”. 

Shu jihatdan Oʻzbekiston “Kun tartibi — 

2030”da belgilangan barcha majburiyatlarga 
toʻla va qatʼiy amal qilib kelmoqda. Muallif 
ayni mavzuda soʻz yuritar ekan, avvalo, 
barqaror rivojlanish tamoyillari, barqa-
ror rivojlanish huquqi va Barqaror 

rivojlanish maqsadlarining yangi 

tahrirdagi Oʻzbekiston Respub-
likasi Konstitutsiyasida aks 

ettirilishi xalqaro hamjamiyat, 

xususan, BMT tomonidan 

yuksak baholanganiga eʼti-
borni qaratadi.

Kitobda, shuningdek, 

barqaror rivojlanish yoʻlidagi 
10 ta xavf-xatar va tahdid 
batafsil tahlil nazaridan 

oʻtkazilgani diqqatga loyiq. 
Oʻzbekiston Prezidenti komil 

ishonch bilan taʼkidlaganidek, “zamonaviy 
tahdidlarni faqatgina muloqot vositasida, 
bir-birining manfaatlarini hisobga olish va 
hurmat qilish, umumeʼtirof etilgan xalqaro 
huquq meʼyorlariga qatʼiy amal qilish orqali 

yengib oʻtish hamda aynan shu yoʻl bilan 
dunyo hamjamiyatining demokratik taraqqiyot 
yoʻlidan ogʻishmay qadam tashlashiga erishish 
mumkin”.

Eng muhimi, xalqimiz bugungi davr 

tahdidlariga qaramasdan, bundan buyon ham 

yurtimizda osoyishtalik va barqarorlikni 

asrab-avaylash, inson, jamiyat va davlatning 
barqaror rivojini taʼminlash, samarali faoliyat 
koʻrsatadigan bozor mexanizmlariga asoslangan, 
yuqori turmush darajasiga ega boʻlgan kuchli 
demokratik huquqiy davlatni, yangi adolatli 

fuqarolik jamiyatini barpo etishga qaratilgan 

bunyodkorona saʼy-harakatlarini qatʼiy davom 
ettirmoqda. Binobarin, “Yangi Oʻzbekistonni 
barpo etish — yaqin va olis tariximiz, 
betakror va noyob madaniy boyliklarimizni 
yanada chuqur oʻrganib, ularga tayanib, 
mustaqil milliy taraqqiyot yoʻlimizni yangi 
bosqichda davom ettirish demakdir”.

Shunday ezgu maqsadlarni koʻzlaydigan 
islohotlarimizning falsafa va asosiy 

tamoyillari qanday boʻlishi kerak? Kitob 
muallifi ayni shu savol xususida atroflicha 

toʻxtalib, jumladan, bunday yozadi: “Yangi 
Oʻzbekistonni bunyod etish uchun 

xalqimizning orzu-intilishlari hamda keng 
qamrovli islohotlarimizning mohiyati va 
falsafasini aks ettiruvchi yangi gʻoyalar 
va yangicha dunyoqarash ham talab 
etiladi. Bu dunyoqarash, avvalo, “barqaror 
rivojlanish falsafasi” asosida shakllanishi 
lozim deb oʻylayman”.

Aytish joizki, ijtimoiy-iqtisodiy sohadagi 
islohotlar siyosiy-huquqiy, maʼnaviy-axloqiy va 
boshqa sohalardagi oʻzgarishlar bilan mutanosib 
ravishda amalga oshirilgan taqdirdagina samarali 

boʻlishini hayotning oʻzi koʻrsatmoqda. Shu 
bois, muallif taʼkidlaganidek, “biz demokratik 
taraqqiyot yoʻlimizni islohotlarning davr 
talablariga mos surʼati, izchilligi va ortga 
qaytmasligini taʼminlash va uni barqaror 
rivojlanish tamoyillari asosida qatʼiy davom 
ettirish yoʻlini tanladik”.

Shavkat Mirziyoyev keyingi davrda nafaqat 

Oʻzbekiston, balki butun jahon hamjamiyati 
tomonidan ham alohida eʼtibor qaratilayotgan 
eng dolzarb masalalardan biri — inson qadri, 

huquq va erkinliklari, milliy va umuminsoniy 

qadriyatlarga sodiqlik tamoyiliga alohida 

toʻxtalgani ayni muddaodir. Zero, keyingi 
50 yil ichida birgina BMT doirasida ushbu 
yoʻnalishda 120 dan ortiq xalqaro hujjat qabul 

qilinganining oʻziyoq ushbu tamoyilning 
nechogʻliq ulkan ahamiyatga egaligini 

yaqqol koʻrsatib turibdi. 
Bu haqda fikr yuritganda, yangi 

tahrirdagi Konstitutsiyamizda inson 

huquqlari kafolatlariga oid normalar 

soni 3,5 barobar oshirilgani va unda 
40 dan ziyod yangi konstitutsiyaviy 
huquq muhrlab qoʻyilganini 
taʼkidlash oʻrinlidir. Kitob 
muallifi taʼbiri bilan aytganda, 
“ushbu Konstitutsiyani Yangi 

Oʻzbekistonning oʻziga xos “Inson 
huquqlari toʻgʻrisidagi qonuni” deb 
atashimiz uchun barcha asoslarimiz 

bor”.

Yurtimiz “Davlat — inson 
uchun”, “Avval inson, keyin jamiyat 

va davlat” degan yangi gʻoyalarni hayotga 
tatbiq etish orqali xalqchil va xalqparvar 

davlat qurish maqsadi sari dadil odimlamoqda. 

Shu bois, kitobning ayni mavzudagi faslida qayd 

etilganidek, “faqatgina xalqqa xizmat qiluvchi 
adolatli va zamonaviy davlat barpo etish 
gʻoyasini Yangi Oʻzbekiston taraqqiyotining 
asosiy tamoyillaridan biri sifatida belgilab 
oldik”.

Oʻz navbatida, aholi va fuqarolik jamiyati 
institutlarining ishtirokisiz, keng jamoatchilik 

muhokamalarisiz adolatli qonun va qarorlar 

qabul qilish mumkinmi, degan savol tugʻilishi 
ham tabiiy. Muallif bu oʻrinda “Jamiyat — 
islohotlar tashabbuskori” degan gʻoyaga 
eʼtiborni qaratib, jumladan, “yangi tahrirdagi 
Konstitutsiyaning chinakam tashabbuskori 
va muallifi xalqimizdir”, deb yozadi.

Kitobda yana bir milliy va umuminsoniy 

tamoyil keng muhokama maydoniga qoʻyilgan. 
Bu ham boʻlsa, demokratiya, tenglik, ijtimoiy 
adolat va birdamlik gʻoyalariga sodiqlik 
masalasidir.

Bundan tashqari, mamlakatimiz 

taraqqiyotining oʻziga xos qonuniyatlari va 
dunyoda bu borada toʻplangan tajribalarni 
nazarda tutgan holda, yangi Oʻzbekistonda 
barpo etilayotgan ijtimoiy davlatda eʼtibor 

qaratiladigan ustuvor masalalar atroflicha sanab 
oʻtilgan. Eng asosiysi, muallif fikricha, “ijtimoiy 
davlat” va “inson qadri” tushunchalari bir-
biri bilan chambarchas bogʻliqdir”. 

Yangi Oʻzbekistonning dunyo miqyosida 
raqobatbardosh boʻlishiga erishish, ilm-fan, 
taʼlim-tarbiya va sogʻliqni saqlash tizimlarini 
jadal rivojlantirish orqali jamiyatda inson 

kapitalini yuksaltirish mumkin. Kitobda inson 

kapitalini rivojlantirish istiqbollari keng tahlil 

qilingan.

Bu tahlillarning xulosasi qanday?  Shavkat 

Mirziyoyev yozganidek, “bugungi shiddatli 
davrning oʻzi bizdan mamlakatimizda 
yoshlarga oid davlat siyosati, taʼlim-tarbiya, 
sogʻliqni saqlash, ilm-fan, madaniyat va sport 
sohalarini rivojlantirish boʻyicha yangi-yangi 
imkoniyatlarni izlab topish va ishga solishni 
talab etmoqda”.

Kitobning “Yangi Oʻzbekiston: Barqaror 
iqtisodiy taraqqiyot”, “Sayyoramiz va Yangi 
Oʻzbekiston: ekologik tahdidlar qarshisida”, 
“Xalq xizmatidagi davlat — el-yurt uchun 
ulugʻ saodat”, “Yangi Oʻzbekiston — xavfsiz 
va tinchliksevar davlat” nomli qismlarida ham 

mamlakatimizning ayni sohalardagi taraqqiyot 

surʼatlari, jahon maydonida ortib borayotgan 
obroʻ-eʼtibori va nufuzi, olis va yaqin 
istiqbolga moʻljallangan maqsad va vazifalari 
qanday mustahkam poydevorga asoslanishi, 

yangi Oʻzbekistonning olamshumul yutuqlari 
qaysi omillar hisobidan taʼminlanayotgani har 
tomonlama chuqur tahlil qilingan. 

Kitobning eng tahsinga sazovor jihati shuki, 

yangi Oʻzbekistondagi koʻp qirrali siyosiy-
huquqiy, ijtimoiy-iqtisodiy va maʼnaviy-
maʼrifiy islohotlarning, mamlakatimiz va jahon 
hamjamiyati oʻrtasidagi munosabatlarning 
biror-bir yoʻnalishi muallif  eʼtiboridan chetda 
qolmagan.  Prezidentimiz kamtarlik bilan 

qayd etganidek, “Biz siz bilan birgalikda 
bashariyatning ajralmas qismi hisoblangan, 
butun dunyoda Yangi Oʻzbekiston, deya 
eʼtirof etilayotgan jonajon Vatanimizning 
tarixan nihoyatda qisqa, mazmunan bir necha 
oʻn yilliklarga tatigulik murakkab va sharafli 
yoʻliga yana bir bor nazar tashladik”.

Ushbu kitobni BMT tomonidan yaqinda 

oʻtkaziladigan “Kelajak sammiti” oldidan 
Oʻzbekiston Prezidentining keng jamoatchilikka 
taqdim etgan mulohazalari deyish mumkin. 

Unda “Barqaror rivojlanish maqsadlariga 

erishiladimi?” degan dolzarb savol atrofida keng 
va oʻtkir mushohada yuritilgani juda muhim. 

Shuningdek, “Yangi Oʻzbekiston — ijtimoiy 
davlat” paradigmasining mohiyati va ahamiyati 

“gʻoya — norma — natija” zanjiri talqinida 
ochib berilgan. Prezidentimiz oʻz kitobida yangi 
Oʻzbekistonning mintaqaviy siyosatiga keng 
toʻxtalgani ham alohida diqqatni tortadi. 

Xulosa qilib aytganda, hozirgi zamonning 
shiddatli va ziddiyatli taraqqiyot tamoyillarini 

murakkab va tahlikali davr nuqtayi nazaridan 

tushunish, bugungi tinch va farovon hayotimizning 

qadriga yetish, kelajakka katta ishonch bilan qarab, 

yangi Oʻzbekistonni barpo etish jarayonlarida ongli 
va bunyodkor fuqaro sifatida munosib ishtirok 

etishda, yangi vatanparvar avlodni tarbiyalashda 

ushbu asarning ahamiyati beqiyosdir. Muhimi, 

muallif chorlaganidek, “Yangi Oʻzbekiston 
barchamizniki ekanini, uning orzudan — 
haqiqatga, imkoniyatdan — voqelikka aylanishi 
bizga bogʻliq ekanini aslo unutmaylik”.

2024-yil 19-sentabr, 191-son

Yurtimizda ayni paytda 100 dan ortiq ishchisi bor korxonalar 3 mingtaga 

yaqinlashib, ulardagi ish oʻrni bir yilda 440 mingga koʻpaydi. Ushbu korxonalardagi ishchilar soni 
1,7 millionga yetdi. Xususiy sektorda 5 million soʻmdan koʻp maosh oladigan ishchilar soni esa  

1 milliondan oshdi.

Koʻrkam turar joylar, xizmat koʻrsatish 
obyektlari hamda ijtimoiy-maʼmuriy binolar 
qurilishida shaharsozlikning soʻnggi yutuqlariga 
tayanilayotgani yaqqol koʻzga tashlanadi. Turar 
joylarning birinchi qavatida maishiy xizmat 

koʻrsatish majmualari joylashgan. 2 va 3 xonali 
xonadonlardan iborat bu uylarning tashqi qismi 

meʼmoriy jihatlar hisobga olingan holda bir-
birini takrorlamaydigan qilib ishlab chiqilgan. 

Shahar chegarada joylashgani sababli bu yerda 

afgʻonistonlik quruvchilar ishtirokida Janubiy 
Osiyoga xos, bizga esa noanʼanaviy uslubda 
bunyod etilayotgan imoratlarni koʻrish mumkin.

— Yaqin yillargacha Termiz shahrida, 

asosan, ikki va toʻrt qavatdan iborat bor-yoʻgʻi 
321 ta uy bor edi. Keyingi yillarda esa viloyat 
markazidagi bunyodkorlik natijasida 1721 
xonadonli 35 ta yangi koʻp qavatli uy-joy 
foydalanishga topshirildi, — deydi Surxondaryo 

viloyati hokimligi mutaxassisi Shavkat Esonov.  

Termiz tumanidagi ishlar koʻlami ham keng. 
Bugungi kungacha tumanda bor-yoʻgʻi 300 ta 

Hujjat bilan Tadbirkorlikni rivojlantirish 
kompaniyasi zimmasiga qoʻshimcha vazifalar 
ham yuklatilmoqda. Shulardan biri qayta 
moliyalashtiriladigan yoki kafillik yordami 
taqdim etiladigan mikrokredit shartlariga, 
mikrokredit oluvchilarga va ularni yetkazib 
beruvchi, yaʼni tijorat banklari hamda 
mikromoliya tashkilotlariga nisbatan muvofiqlik 
mezonlarini ishlab chiqish vazifasidir. Hozir 
kompaniya mutaxassislari ushbu mezonlarni 
ishlab chiqmoqda.  

Kompaniyaning kuzatuv kengashiga 
2025-yil 1-yanvarga qadar kafillik boʻyicha 
majburiyatlarni bajarish bilan bogʻliq 
tartibotlarni soddalashtirish va uning 
muddatlarini qisqartirish vazifasi qoʻyilgan. 
2018-yildan hozirga qadar 47 mingdan ortiq 
tadbirkorlik subyekti loyihasiga 17 trillion 
soʻmdan koʻproq mablagʻ ajratilgan. Buning 
natijasi esa amalga oshirilgan samarali loyihalar 
ortidan yaratilgan ish oʻrinlari, bozor yangi 
mahsulot va xizmatlar bilan boyib borayotganida 
koʻrinadi. Yaʼni 380 mingdan ortiq ish oʻrni shu 
mablagʻlar tufayli vujudga kelgan. 

2024-yil 1-noyabrdan kichik tadbirkorlik 
subyektlari roʻyxatdan oʻtgan va faoliyat 
yuritayotgan hudud toifasidan kelib chiqqan holda 
kompaniya tomonidan mikrokredit beruvchilar 
quyidagi stavkalarda qayta moliyalashtiriladi. Bu 
tartib ham qaror asosida mustahkamlab qoʻyildi. 
Bunda qayta moliyalashtirish stavkasi 5-toifa 
uchun 12 foiz, 4-toifa uchun 13,5 foiz, 3-toifa 
uchun 14,5 foiz, 2-toifa uchun 17 foiz, 1-toifa 
uchun 18 foiz etib belgilandi. 

Bu mamlakatimizda tadbirkorlikni qoʻllab-
quvvatlashga qaratilgan ishlarga poydevor 
boʻlayotgan huquqiy asoslardan birida 
keltirilgan ayrim yangiliklar, xolos. Keyingi 
paytlarda ushbu yoʻnalishdagi ishlar koʻlami 
kengayishi soha vakillari imkoniyatiyu 
salohiyati yuksalishiga xizmat qilmoqda. Joriy 
yilning oʻzida tadbirkorlarning tovar aylanmasi 
oʻtgan yildagidan 25 foiz oshib, 986 trillion 
soʻmga yetgani, yillik aylanmasi 10 milliard 
soʻmdan 100 milliard soʻmgacha boʻlgan oʻrta 
korxonalar soni 2 karra koʻpaygani, aylanmasi 
100 milliard soʻmdan ortiq yirik korxonalar esa 
2200 tadan oshgani buning yaqqol tasdigʻidir.

IJROSI QANDAY AMALGA OSHIRILMOQDA? 

Tahlil

Bunyodkorlik

TO‘RTINCHI  UCHRASHUVDA  

BELGILANGAN  VAZIFALAR

Muloqotning samimiy 
koʻrinishi

Prezidentimizning bir necha yildan buyon 
oʻtkazib kelinayotgan tadbirkorlar bilan ochiq 
muloqoti soha vakillariga keng imkoniyat 
berayotgani bilan eʼtiborga molik. Binobarin, 
muqobili kamdan kam mamlakatlarda 
uchraydigan bu amaliyot ham davlatga, ham 
tadbirkorlarga katta manfaat keltirmoqda. 
Qanday qilib? Birinchidan, ushbu uchrashuvda 
tadbirkorlar davlat rahbariga oʻzini qiynayotgan 
masala yoki muammolarini aytish barobarida 
soha rivojiga xizmat qiluvchi taklif va 
tashabbuslarini ilgari surish imkoniga ega 
boʻlyapti. Ikkinchidan, ana shu takliflar, fikrlar, 
mulohazalar ortidan kelgusi vazifalarni chamalab 
olyapti. Boshqacha aytganda, odamlarni eshitish 
orqali qarorlar qabul qilinyapti. Bu davlatchilik 
tajribasi uchun juda yaxshi. 

Bu safargi ochiq muloqot, Prezidentimiz 
nutqida alohida qayd etilganidek, yil mobaynida 
davom etdi. Prezidentdan boshlab Bosh vazir, 
Bosh vazir oʻrinbosarlari, vazirlar, hokimlar, 
Savdo-sanoat palatasi, biznes ombudsman — 
barcha-barcha rahbarlar yil boʻyi tadbirkor bilan 
doimiy muloqotda boʻldi. Ana shu uchrashuvlar 
orqali tasdiqlangan rejadan tashqari tadbirkorlar 
koʻtargan 700 dan ortiq masala, tashabbus va 
yangi loyiha qoʻllab-quvvatlandi, 8 trillion soʻm 
qoʻshimcha mablagʻ ajratildi.

Sanoat, qishloq xoʻjaligi, xizmatlar rivoji, 
tadbirkorlik infratuzilmasi uchun yana 18 
trillion soʻm yoʻnaltirildi. Eng muhimi, kichik 
loyihadan tortib, yirik loyihagacha qoʻllab-
quvvatlash boʻyicha yangi tizim yoʻlga 
qoʻyildi. 

Tadbirkorning vaqtini oʻgʻirlaydigan, 
faoliyatiga jiddiy taʼsir qiladigan omillardan 
biri ortiqcha tekshiruvlardir. Ilgari kredit, bozor 
topish, infratuzilma bilan bogʻliq muammolar, 
shuningdek, tinimsiz, kerak-nokerak 
tekshirishlar tufayli 60 foiz yangi tadbirkor 
faoliyati birinchi yilning oʻzidayoq toʻxtab qolar 
edi. Bunaqada odamlarda tadbirkorlikka ragʻbat 
va ishonch soʻnib borishi tabiiy. Oldingi ochiq 
muloqotlar davomida bildirilgan fikrlar asosida 
qabul qilingan qarorlar natijasida bugungi kunga 
kelib, uch yildan ortiq ishlayotgan korxonalar 
ulushi 76 foizni tashkil etib, ilk bor 300 mingtaga 

yetdi. Yana 100 mingdan ziyod shunday yakka 
tartibdagi tadbirkor faoliyat yuritmoqda.

Soliq, bank, moliya, butun iqtisodiyot 
kompleksining “mahallabay” va “mijozbay” 
ishlash tajribasi oldin zarar bilan ishlagan 16 
ming korxonaning yarim yilda 6,5 trillion soʻm 
foydaga chiqishiga turtki berdi. 

Yurtimizda ayni paytda 100 dan ortiq ishchisi 
bor korxonalar 3 mingtaga yaqinlashib, ulardagi 
ish oʻrni bir yilda 440 mingga koʻpaydi. Ushbu 
korxonalardagi ishchilar soni 1,7 millionga 
yetdi. Xususiy sektorda 5 million soʻmdan koʻp 
maosh oladigan ishchilar soni esa 1 milliondan 
oshdi. Bularning bari tadbirkorlar qonuniy 

faoliyat yuritib, sogʻlom raqobatni manfaatli deb 
bilayotgani samarasi, albatta. 

Anʼanaviy ochiq muloqot soha taraqqiyoti 
uchun huquqiy bazani mustahkamlashga, 
takomillashtirishga ham xizmat qilmoqda. 
Yaʼni galdagi uchrashuvdan oʻn kun oʻtib, joriy 
yilning 30-avgust kuni davlatimiz rahbarining 
“Oʻzbekiston Respublikasi Prezidentining 
tadbirkorlar bilan toʻrtinchi ochiq muloqotida 
belgilangan vazifalarni amalga oshirish chora-
tadbirlari toʻgʻrisida”gi farmoni qabul qilindi. 
Unda qilinishi lozim boʻlgan juda koʻp ishlar 
koʻrsatib oʻtildi. Lekin farmonda eʼtiborni 
tortadigan bir raqam borki, uni keltirib oʻtmasak 
boʻlmas. Farmon avvali “Joriy yilning 20-avgust 
kuni oʻtkazilgan Oʻzbekiston Respublikasi 
Prezidentining tadbirkorlar bilan ochiq 
muloqot doirasida kelib tushgan 12 mingta 
murojaatda koʻtarilgan tizimli muammolarning 
yechimiga qaratilgan taklif va tashabbuslarni 
amalga oshirish maqsadida” degan jumlalar 
bilan boshlanadi. Mana shuning oʻzi eʼtiborni 
tortadigan jihat. Nega? Chunki,  avvalo, bir 
muloqot asnosida 12 mingta taklif hamda 
tashabbus boʻlishi muhim jihat, ikkinchidan, 
ana shu kattayu kichik masalalarning bari davlat 
rahbari tomonidan inobatga olinib, ularning 
ijrosi boʻyicha maxsus farmon va qarorlar qabul 
qilinishi Oʻzbekistonda mazkur soha doimiy 
eʼtiborda ekanini anglatadi. 

Muammolar nega 
kamaymaydi? 

Prezidentimizning oʻtgan yilgi ochiq 
muloqoti arafasida tadbirkorlardan 6 mingga 
yaqin murojaat kelib tushgan edi. Ular koʻtargan 
asosiy masalalar  kredit va moliyaviy yordamni 

kengaytirish,  biznesni joy va infratuzilma 
bilan taʼminlash, soliq tizimini soddalashtirish, 
tekshirishlar hamda ortiqcha byurokratiyani 
keskin qisqartirish kabilar bilan bogʻliq 
boʻlgandi. Bu yil esa kelib tushgan murojaatlar 
12 mingtani tashkil etdi. 

Yurtimizda tadbirkorlikka iqtisodiyotning 
muhim tarmogʻi, drayveri sifatida qaralayotgan 
bir paytda nima uchun murojaatlar kamayish 
oʻrniga koʻpaygan? Bizningcha, ushbu 
savol javobi ham aynan shu joyda. Yaʼni 
mamlakatimizda tarmoq uchun yaratilayotgan 
shart-sharoitda. Qulay muhit boʻlgan joyda 
esa qoʻshimcha imkoniyat yuzaga keladi. 
Tadbirkorlikning yangi yoʻnalishlari paydo 
boʻladi. Qolaversa, bugun oʻzbekistonlik 
ishbilarmonlar jahon bozoriga intilmoqda. 
Yangi standart va talablarni qabul qilish zarurati 
tugʻilmoqda. Bu esa, oʻz navbatida, yangiliklar 
qoʻllashni talab qiladi. Bularning barchasi 
yigʻilib, tizimli masalalarni keltirib chiqaradi. 
Mavjud qonunchilik hujjatlari, huquqiy asoslarni 
takomillashtirishni talab qiladi. 

Mavzuga doir yana bir maʼlumot. Bir muncha 
vaqt oldin Vazirlar Mahkamasi huzuridagi 
Makroiqtisodiy va hududiy tadqiqotlar 
instituti tomonidan ishbilarmonlik muhitini 
baholash hamda tadbirkorlik faoliyatiga toʻsiq 
boʻlayotgan muammolarni aniqlash maqsadida 
soʻrov oʻtkazildi. Soʻrovda respublikamizning 
barcha hududlaridan 4500 dan ziyod tadbirkorlik 
subyekti ishtirok etib, ishbilarmonlik muhitiga 
salbiy taʼsir qilayotgan omillarni keltirib oʻtdi. 
Ularning fikricha, ishbilarmonlik muhiti yer va 
infratuzilmaga, elektr va gaz taʼminotiga bogʻliq. 
Shu jihatdan olganda, davlatimiz rahbarining 
tadbirkorlar bilan navbatdagi muloqoti chogʻida 
tadbirkor auksiondan yer sotib olganda 
qoʻshilgan qiymat soligʻini hisoblash tizimi 
bekor qilinishi taʼkidlandi. Shuningdek, sotilgan 
yer boʻyicha xarid summasini 3 yildan 10 
yilgacha boʻlib toʻlashga ruxsat berildi. Elektr va 
gaz isteʼmoli limitdan 20 foizgacha oshib ketsa 
ham bazaviy tarif saqlanib qolishi belgilandi. 
Oʻtkazilgan soʻrov ham bu masalalarning juda 
muhim ahamiyatga ega ekanini koʻrsatdi. Unda 
ishtirok etganlarning 75 foizi biznes muhitini 
oʻrtachadan (6-10 ball) yuqori baholagan. 
Shuningdek, respondentlarning salkam 30 
foizi yer olish bilan bogʻliq masalada, 27 foizi 
tabiiy gaz, 25 foizi elektr energiyasi taʼminotida 

qiyinchiliklarga duch kelayotganini maʼlum 
qilgan. 

Tadbirkorlikni rivojlantirish kompaniyasi 
filiallari har bir viloyatda tashkil qilinadi. 
Mikrokreditlar miqdori 3 karra oshirilib, 300 
million soʻmga yetkazildi. Bundan tashqari, 
mikromoliya xizmatlarini davlat tomonidan 
qoʻllab-quvvatlashga joriy yildagi 1,6 trillion 
soʻmga qoʻshimcha 1 trillion soʻm resurs 
ajratiladi. 

Eksport faoliyatida  toʻsiqlarni bartaraf 
etish, tashqi bozorga chiqish imkoniyatlarini 
kengaytirish uchun endi tarmoqlarni 
rivojlantirishga ajratilgan mablagʻ hisobidan 
200 million dollar eksportoldi moliyalash 
uchun ajratiladi. Koʻrilayotgan bu chora 
eksport hajmini oshirishga sezilarli turtki 
berishi kutilyapti. Sababi soʻrovda qatnashgan 
eksportchi tadbirkorlarning 52 foizi eksport-
import qoidalari, standartlashtirish va 
muvofiqlik talablariga amal qilishda muammo 
va qiyinchiliklar mavjudligini aytib oʻtgan. 
Shuningdek, kuchli raqobat (19 foiz), savdo 
cheklovlari (17 foiz), logistika, saqlash va 
tarqatish infratuzilmasi (14 foiz) ham eksport 
geografiyasini kengaytirishga toʻsiq boʻlmoqda.

Prezidentimizning tadbirkorlar bilan 
ochiq muloqotida joriy yilning 1-oktabridan 
mehmonxona va turoperatorlarga toʻlangan 
qoʻshilgan qiymat soligʻi (QQS)ning 20 
foizi,  2025-yilning 1-yanvaridan esa umumiy 
ovqatlanish korxonalariga QQSning bir qismi 
keshbek shaklida qaytarib berilishi maʼlum 
qilindi. Respondentlarning beshdan bir qismi 
norasmiy sektordagi raqobatchilarning biznes 
muhitiga salbiy taʼsirini taʼkidlagani eʼtiborga 
olinsa, bu oʻzgarishlar iqtisodiyotning rasmiy 
sektorini tadbirkorlar uchun jozibador qiladi. 
Shuni ham taʼkidlash joizki, tadbirkorlarning 
70 foizi ularni qoʻllab-quvvatlashga qaratilgan 
chora-tadbirlardan xabardorligi, ammo bu 
imtiyozlardan foydalanmagani maʼlum boʻldi.

Zamonaviy texnologiyalar taraqqiyotning 
muhim omili ekani inobatga olingan holda 
endi chetdan uskuna va butlovchi qismlarni 
olib kelishda shartnoma muddati buzilmasa, 
muddati oʻtgan qarzdorlik boʻlmasligi 
belgilandi. Bunday chora-tadbirlar bejiz emas. 
Soʻrovda qatnashgan respondentlarning 20 
foizi zamonaviy texnologiyalarni import qilish 
va roʻyxatdan oʻtkazish, 19 foizi esa mahalliy 
bozordan ular uchun ehtiyot qismlarni topish 
qiyinligini bildirgan.

Shuningdek, markaz yaqinda avgust oyidagi 
ishbilarmonlik muhiti boʻyicha ham soʻrovnoma 
tahlilini eʼlon qildi.  Unga koʻra, ushbu oyda 
respublikamiz biznes muhiti indeksi oʻtgan 
oydagiga nisbatan 6 band yaxshilanib, 53 
bandni tashkil etgan. Bunda qishloq xoʻjaligi, 
sanoat, qurilish kabi sohalarda sezilarli oʻsish 
kuzatilgan. 

Tadqiqot davomida tadbirkorlar tez-tez 
duch keladigan eng dolzarb muammolarga 
 eʼtibor qaratilgan. Ular moliyalashtirish, soliq 
maʼmuriyatchiligidagi murakkabliklar, yer, 
infratuzilma kabilarni tadbirkorlik rivojidagi 
toʻsiqlar sifatida keltirgan. 

Umuman olganda, bugungi kunda Oʻzbekiston 
tadbirkorlar yurti sifatida tanilmoqda. Ular 
tomonidan ishlab chiqarilgan mahsulotlar 
jahon bozorlariga kirib borishi barobarida bizga 
xalqaro doirada taniqli brendlar kirishga harakat 
qilmoqda. Bu Oʻzbekistonda oxirgi yillarda 
amalga oshirilayotgan islohotlar mevasi. Oʻziga 
xos tajribaga aylangan Prezidentimizning 
tadbirkorlar bilan ochiq muloqoti esa ham 
mahalliy, ham xorijlik ishbilarmonlarga katta 
kuch va ishonch bermoqda. Chunki aytilgan har 
bir fikr yoki tashabbus javobsiz qolmayapti. 

 “Oʻzbekiston Respublikasi Prezidentining 
tadbirkorlar bilan toʻrtinchi ochiq muloqotida 
belgilangan vazifalarni amalga oshirish chora-
tadbirlari toʻgʻrisida”gi farmon bilan ushbu 
uchrashuvda belgilangan vazifalarni amalga 
oshirish dasturi doirasida ishlab chiqiladigan 
qonunchilik hujjatlari loyihalari roʻyxati va 
amaliy tadbirlar rejasi shakllantirilgani ishlarga 
hozirdanoq kirishilganidan dalolat.

Joriy yilgi ochiq muloqotda Prezidentimiz 
tadbirkorlik tufayli  minglab odamlar ishli, 
daromadli, uy-joyli boʻlishi, bolalarini 
tarbiyalash, oʻqitish imkoniga ega boʻlishini 
alohida taʼkidladi. Yurtimizda soha qoʻllab-
quvvatlanishining boisi ham shunda, aslida. 

Dilshod ULUGʻMURODOV,
“Yangi Oʻzbekiston” muxbiri

Boshlanishi 1-betda

Termiz. Asrlar davomida 
yurtimiz, ajdodlarimiz 
qurgan saltanatlarning 
janubdagi darvozasiga 
kalitbonlik qilgan bu qadim 
va navqiron shahar osmonini 
bugun falakka boʻylagan 
qurilish kranlari band 
qilgan. Ochigʻi, bundan uzoq 
boʻlmagan yillarda Termiz 
deganda koʻz oʻngimizga 
quyosh ayovsiz qizdiradigan, 
tuproqning hovuri koʻkka 
oʻrlagan chegaradagi bir 
goʻsha kelardi. Ammo bugun 
shahar koʻchalarini kezgan 
kishi borki, bu tasavvurlar 
haqiqat emasligiga shohid 
boʻladi. 

xonadondan iborat 17 ta koʻp qavatli turar joy bor 
edi. Tuman qishloq xoʻjaligiga ixtisoslashgan, 
hudud jihatidan ham viloyat markazini oʻragan, 
tarqoq boʻlgan. Rejali ishlar natijasida ayrim 
mahallalar shahar tarkibiga kiritilib, infratuzilma 

rivoji uchun zarur sharoitlar yaratildi. Ayni 

paytda Yangiobod mahallasi hududidan 6,74 
gektar yer ajratilib, “Yangi Oʻzbekiston” massivi 
bunyod etilmoqda. 

— Loyihaga koʻra, bu yerda 16 qavatli, jami 
1980 xonadondan iborat 18 ta uy-joy, 1320 
oʻrinli 1 ta umumtaʼlim maktabi, 180 oʻrinli 
maktabgacha taʼlim tashkiloti hamda Termiz 
davlat pedagogika universitetining 1500 oʻrinli 2 
ta oʻquv binosi qurilishi davom etyapti, — deydi 
qurilish tashkiloti rahbari Otabek Yoʻldoshev. — 
“Yangi Oʻzbekiston” massividagi 16 qavatli 18 
ta uy-joydan baʼzilarining qurilishi yakunlanish 
arafasida. Bu binolar bosqichma-bosqich 
foydalanishga topshiriladi va eng soʻnggisi 
2025-yil dekabr oyida qurib bitkaziladi. 

Massivga tutash hududda qiymati 75 milliard 
soʻm boʻlgan 3 ming oʻrinli amfiteatr qurilishi 
reja qilingan boʻlib, bu yerda ham qurilish ishlari 
boshlab yuborilgan. 

Ayni paytda viloyatda qurilayotgan 

koʻp qavatli uylarning 30 foizida gʻishtdan 

foydalanilayotgan boʻlsa, 70 foizi monolit 
usulida bunyod etilmoqda. Albatta, qurilishda 

oʻziga xos meʼyorlar bor. Unga koʻra, hududning 
seysmik va yongʻin xavfsizligi birinchi navbatda 
oʻrganiladi. 

— Binolarni loyihalashtirishda, avvalo, 

hududning keskin kontinental iqlimi, sanitariya 

hamda xavfsizlik talablari, xalqimizning 

milliy hayot tarziga oid barcha jihatlar hisobga 

olingan, — deydi qurilish tashkiloti rahbari 

Odil Qurbonsaidov. — Eʼtibor qaratsangiz, 
uylar bir qator emas, balki koʻchadan har xil 
uzoqlikda, oraliq masofalari keng olingan 

holda qurilmoqda. Bu esa mavzeda shamol 

aylanishini taʼminlaydi. Bunday osmonoʻpar 
inshootlar qurilishi viloyatda koʻp qavatli 
binolar barpo etish tajribasini yangi pogʻonaga 
olib chiqmoqda.

Togʻli Sariosiyo tumanida ham “Yangi 
Oʻzbekiston” massivi kompleks rivojlanish 
tamoyili asosida bunyod etilyapti. Oʻziga 
xos meʼmoriy qiyofaga ega shaharchada 
aholi uchun yaratilayotgan shart-sharoit, 
zarur infratuzilma, ijtimoiy inshootlarning 

majmua holida bunyod etilishi  uning 

namunali loyiha asosida qad rostlayotganini 

anglatadi. 

Tumandagi Lutfkor mahallasida kunu tun ish 

qizgʻin. Jami 10 ta qurilish tashkiloti tomonidan 
joriy yil yakuniga qadar 5-7-9 qavatli 30 ta uy 
foydalanishga topshirilishi rejalashtirilgan. 

2026-yilga borib, hududda 2322 xonadonli 79 ta 
koʻp qavatli uy va xizmat koʻrsatish obyektlari, 
ijtimoiy infratuzilma qurilishi belgilangan. 

2023-2026-yillarda Surxondaryo viloyatida 
qariyb 6 ming xonadonli 238 ta koʻp qavatli uy-

joy qurish reja qilingan. Shuningdek, 330 oʻrinli 
umumtaʼlim maktabi, 180 bolaga moʻljallangan 
maktabgacha taʼlim tashkiloti quriladi. Bundan 
tashqari, har bir massivda koʻzi ojizlar maktablari, 
savdo va maishiy xizmat koʻrsatish shoxobchalari, 
sport majmualari qurilishi nazarda tutilgan. 

Sarvar TOʻRAYEV, 
“Yangi Oʻzbekiston” muxbiri

KO‘KKA  QARAB  KENGAYAYOTGAN  SHAHAR



5KOʻZGUYANGI O‘ZBEKISTON

Ёшларга оид давлат сиёсати — амалда

www.yuz.uz yuz.uznews yuz.uz_news yuzyuz_official 2024-yil 19-sentabr, 191-son

Xalqarolashuv jarayonlarida belgilangan qonun hujjatlariga amal qilgan 

holda ish yuritish, yangi tajribalarni kiritish asnosida oʻzimizning milliy anʼanalarimizga mos 
boʻlgan, vatanparvar va fidoyi yoshlarni tarbiyalash boʻyicha oldimizga qoʻyilgan ustuvor vazifalarni 

unutmasligimiz zarur.

Boshlanishi 1-betda

Bugun barcha oliy taʼlim muassasalari uchun 
xalqarolashuv va transformatsiya jarayonlari 
muhim ahamiyat kasb etmoqda. Britaniya 
Kengashining Toshkentdagi vakolatxonasi 
taklifiga binoan Edinburg Napiyer universitetida 
tashkil qilingan xalqaro seminarda ishtirok 
etdik. Butun dunyodan yigʻilgan ekspertlar 
bilan muloqotlar oliy taʼlimdagi yangi global 
chaqiruvlarning ilgarilab ketganini koʻrsatdi. 
Seminar nomi —  “Deep dialog”, shunga muvofiq, 
ekspertlar ham masalalarning, kun tartibidagi 
muammolarning chuqur tahliliga qaratilgan 
muloqot uchun yigʻilgandi. Toʻsiqlarsiz 
taʼlim muhitida bugungi kungacha oliy taʼlim 
muassasalarida erishilgan yutuqlar, keyingi 
yoʻl muhokamasi asnosida har yerda deyarli 
bir xil muammolarning mavjudligini kuzatdik. 
Ayniqsa, unda transmilliy taʼlimning buguni va 
ertasi haqida jonli muhokamalar boʻldi. Oʻsha 

yerda “Qani endi shu kabi seminarlarda bizning 
universitetlar mutaxassislari ham koʻproq 
qatnashsa” deb oʻyladim. 

Albatta, soʻnggi yillarda mamlakatimiz 
oliy taʼlim tizimida katta oʻzgarishlar 
boʻldi. Qamrovning ortgani, xususiy 
universitetlar ochilib, raqobat muhiti 
yaratilgani, mutaxassislarning ilmiy-ijodiy 
faoliyati sezilarli darajada davlat tomonidan 
ragʻbatlantirib borilayotgani kabi jihatlar 
yangi qadamlar uchun poydevor boʻldi. Bu 
haqda koʻplab tahlillar berilmoqda, maqolalar 
yozilmoqda, xorijda va mahalliy anjumanlarda 
taqdimotlar qilyapmiz, hamkorlarning ham 
eʼtiroflari koʻp boʻlmoqda.

Bizda fan-taʼlim integratsiyasi boʻyicha 
yaxshi tajribalar bor, oʻrgansak arziydigan 
universitetlarimiz mavjudligi hammamizga  
oʻrnak. Shu bilan bir qatorda, biz erishmoqchi 
boʻlgan taʼlim xabiga aylanish uchun har bir 
universitet oldida turgan muhim vazifalar 
koʻpki, bu tinimsiz mehnat, ijod, jamoaviy 
ahillikdagi fidoyilikni talab etadi. 

Avvalo, bugungi oliy taʼlimda xalqarolashuv 
— internatsionalizatsiya aynan biz uchun 
muhim boʻlgan masala. Aslida, uning ayrim 
elementlari universitetlarimizda bor, ammo 
tizim nuqtayi nazaridan tartibga keltirilgan 
huquqiy-meʼyoriy hujjatlar muvofiqligini 
taʼminlashda barcha elementlarni oʻrganib 
chiqish muhim. 

Internatsionalizatsiya talabalar mobilligi, 
almashuv dasturlari, oʻqituvchilar stajirovkalari, 
professorlar almashuvi, izlanuvchilar 
tadqiqotlari, ilmiy va taʼlimiy loyihalardan 
boshlab, hamkorlikda oʻquv dasturlarini 
amalga oshirish (joint program), ikki yoqlama 
diplom (double degree) dasturlarigacha oʻzaro 
almashuvlarni oʻz ichiga oladi. Ayniqsa, 
diplomlarni tan olish uchun yagona taʼlim 
muhitining yaratilgani muhim. Alohida 
taʼkidlash joizki, aynan kadrlarni hamkorlikda 
tayyorlash masalasiga ham kirishgan 
universitetlar mavjud.

TOP-1000: oliygohlarimiz 
oʻz salohiyatini 

namoyon etmoqda 

Oliy taʼlim tizimini 2030-yilgacha 
rivojlantirish konsepsiyasida dunyoda ilgʻor deb 
hisoblanayotgan turli xalqaro reytinglarda yuqori 

Ta’lim taraqqiyoti

Bugunning gapi

XALQAROLASHUV  VA 

TRANSFORMATSIYA  JARAYONLARI
nufuzli reytinglar pillapoyasidir

Gulchehra RIXSIYEVA, 
Toshkent davlat sharqshunoslik 
universiteti rektori

oʻrinlarda turuvchi oliy taʼlim muassasalari bilan 
muloqotni kuchaytirish, reyting agentliklari 
bilan ishlash asnosida yuqori koʻrsatkichli 1000 
ta universitet sirasiga kirishga harakat hozir 
juda koʻp universitetlarda mavjud. Oʻzining 
taʼlim sifati, ilmiy tadqiqotlarining samarali 
koʻrsatkichlari bilan ilgʻorlar safida turishni 
koʻzlagan universitetlarda  ishlar allaqachon 
boshlab yuborilgan.

2024-yilda ilk bor Oʻzbekistonning 2 ta 
oliygohi dunyoning eng nufuzli universitetlari 
TOP-1000 taligiga kirdi. 2024-yilgi QS Stars  
audit baholash reytingida Samarqand davlat 
universiteti 5 yulduzli universitet maqomiga ega 
boʻldi.

Bizning Toshkent davlat sharqshunoslik 
universitetida ham xalqaro reytinglar bilan 
ishlash boʻlimi tashkil etildi. Jamoaning 
erishgan  yutuqlarini tegishli bazalarga kiritish, 
hamkorlar bilan xalqarolashuv yuzasidan amalga 
oshirilayotgan faoliyat koʻrsatkichlarining 
eʼtirofi natijasida THE Impact Ranking 2023 
— Top-1000 talikda, THE World University 
Ranking 2023 — “Reporter” maqomida, QS 
World University Ranking 2023 — “Reporter”,  
QS Asia Ranking 2023 — 801+ va  QS 
Central Asia  reytingida 49-oʻrinda, Round 
University Ranking tizimida esa “Taʼlim sifati”  
koʻrsatkichlari boʻyicha 404-oʻrinda koʻrindi. 
Bu koʻrsatkichlar, albatta, dastlabki harakatlar 
natijasida qayd etildi. 

Xususan, yangi islohotlar davrida 
universitetda xorijiy tajribani olib kirishga 
vosita boʻluvchi almashuv dasturlari, 
turli grantlar, malaka oshirish kurslari, 
ilmiy-amaliy, metodik konferensiyalar, 
anjumanlar kabi koʻp yoʻnalishdagi 
hamkorlikda oʻqituvchilar talaba yoshlar va 
tadqiqotchilarning ishtiroki faollashganini 
taʼkidlash joiz. Jumladan, 2020-2024-yillar 
davomida professor-oʻqituvchilar va talabalar 
xorijiy safarlarga yuborildi. Ayniqsa, 
talabalar almashinuvi va grant dasturlari 
doirasida talabalarning stajirovka oʻtagani, 
xorijda  malaka oshirgani ularga katta 
imkoniyat boʻldi. Shuningdek, mazkur yillar 
davomida 250 dan ortiq xorijiy mutaxassislar 
universitetga jalb etildi. Ular oʻquv, ilmiy 
jarayonlarda uzoq va qisqa muddatli faoliyat 
bilan ishtirok etdi. 

Shuningdek, talabalar amaliyotlarini 
xorijda tashkil etish boʻyicha ham yaxshi 
tajribalar toʻplandi va amalga oshirildi. 
Bu ishlarni ilmiy tadqiqot yoʻnalishida 
hamkorlikdagi nufuzli ilmiy bazalardagi 
jurnallarda maqolalar yozish, dissertatsiyalarga 
xorijlik mutaxassislar taqrizlarini olish, Xirsh 
indeksini  oshirish, xalqaro ilmiy loyihalarni 
ishlab chiqish kabi yoʻnalishlarda ham 
koʻrsatkichlarni yaxshilash boʻyicha uzluksiz 
ishlashni talab etmoqda. 

Ayrim takliflarimiz bor 

Yangi oʻquv yili boshlangan ayni lahzalarda 
ayrim takliflarni amalga oshirish maqsadga 
muvofiq deb oʻylaymiz. Avvalo, har bir 
oliy taʼlim muassasasining xalqarolashuv 
boʻyicha strategiyasi boʻlishi zarur. Bunda 
oliy taʼlimda yangiliklarni oʻrganish mumkin 
boʻlgan yuqori reytingli universitetlar bilan 
hamkorlik aloqalarini kengaytirish, almashinuv 
memorandumlari bilan qoniqmasdan, aniq 
rejalarga asoslangan ikki yoqlama “yoʻl 
xarita”larini ishlab chiqish, tasdiqlash va ijrosini 
taʼminlash kerak.

Taʼlim sifatini oshirish yuzasidan Buyuk 
Britaniya taʼlim sifati kafolati agentligi 
kabi tashkilotlar tomonidan ishlab chiqilgan 
yoʻriqnomalarni jiddiy oʻrganish, sifat 
mezonlari boʻyicha yagona hujjat ishlab chiqish 
zarur. Albatta, OTMlarning xususiyatiga koʻra 
uni takomillashtirishga imkoniyat qoldirilishi 
maqsadga muvofiq. Shuningdek, sohalar 

boʻyicha metodologiyaning ilgʻor shakllarini 
joriy etish sifatga ham taʼsir etadi.

Milliy malaka ramkalarining 
takomillashgan, tasdiqlangan holatida 
barcha taʼlim yoʻnalishlari va magistratura 
mutaxassisliklari standartlari va malaka 
talablarini qayta ishlab chiqish zarur. Bu, 
albatta, ilgʻor xorijiy tajribani oʻrganishni 
taqozo etadi. Ushbu vazifa transformatsiya 
jarayonining eng muhim talabidir.

Oʻquv rejalarini fanlarning optimalligi 
bilan takomillashtirish boshlandi. OTMlarimiz 
endilikda keyingi bosqichlarga qadam qoʻyishi 
zarur. Bunda fanlar miqdorini kamaytirish, 
ammo mazmunga alohida eʼtibor qaratish 
muhim, uning tarkibidagi modul qismlari 
tarkibi mantiqiy bogʻlanishi, avvalgi taʼlim 
bosqichlaridagi kontent takrorlanmasligi kerak. 
Bu pedagog tomonidan  taʼlim sifatini taʼminlash 
va talabadan fanni chuqur oʻzlashtirishni talab 

etadi. Fanlarni tanlash tamoyillari aniq boʻlishi 
talaba va professor-oʻqituvchilar masʼuliyatini 
ham oshirishga xizmat qiladi. 

Xalqaro miqyosdagi taʼlimiy loyihalarni 
yaratish va konsorsiumga mahalliy OTMlarni 
va hamkorlarni kiritib, oliy taʼlim tizimidagi 
yangi tajribalarni olib kirishga yoʻnaltirish 
lozim. Ayni damda biz yuqorida aytilgan 
takomillashuv jarayonida aynan taʼlim 
sifati kafolati, oʻquv dasturlarini sohalar 
boʻyicha rivojlantirishga qaratilgan loyihalar 
yozishimiz va taqdim etishimiz kerak. 
Ayniqsa, bugungi kunda Oʻzbekiston oliy 
taʼlimi uchun muhandislik sohalarida bu kabi 
loyihalarni yaratish ustuvorlik kasb etadi. 
Masalan, Erasmus+ dasturining salohiyatni 
oshirish loyihalari biz koʻzlayotgan 
maqsadga mos keladi. Bu esa texnik taʼminot, 
oʻquv laboratoriyalari bazasini yangilash,  
oʻqituvchilar malakalarini soha boʻyicha  
va pedagogik talablar nuqtayi nazaridan 

oʻstirishga katta imkoniyat beradi.
Hamkorlikdagi ilmiy loyihalar olimlarimiz 

salohiyatini oshirishda muhim. Yevropa 
tadqiqot metodologiyalarini chuqur oʻrganish 
zarur, qiyosiy tadqiqotlar yangi yoʻllarni 
koʻrsatib beradi. Shuni taʼkidlash joizki, 
dunyo fani yutuqlari bilan tanishish hamkorlar 
topish yoʻllaridan biridir. Savol tugʻiladi. 
Xoʻsh, rivojlangan mamlakatlar universitetlari 
bu loyihalardan qanday manfaat koʻradi? 
Kuzatishlarimizga koʻra, olimlar oʻz 
natijalarini amaliyotga joriy etishdan, ayniqsa, 
xalqaro darajada, hamkor universitetlarda 
ilmiy va taʼlimiy jarayonlarga kiritish ular 
uchun yaxshi natija beradi. Chunki impact 
(taʼsir), implementation (joriylanish), 
dissemination  (tarqatish), sustainability 
(barqarorlik) tushunchalari har qanday 
loyihaning asosini tashkil qiladi. Bizga 
esa bu loyihalar taʼlim jarayoniga yangilik 

kiritishimizda juda qulay imkoniyat. Olimlar 
salohiyatini namoyish etish uchun ham zoʻr 
sharoit. 

Loyihalarning har qanday turi uchun xorijiy 
hamkorlar, donor tashkilotlarning mablagʻlarini 
jalb etish OTMlar investitsion siyosatining 
muhim koʻrsatkichi boʻla oladi. 

Oliy taʼlim, fan va innovatsiyalar vazirligi 
tomonidan ajratiladigan davlat grantlari 
asosidagi ilmiy loyihalarda, albatta, xorijiy 
tajribani joriy etish talabi boʻlishi shart. Shunda 
jahon fani yutuqlari bilan uzilish kuzatilmaydi. 
Integratsiya uchun yaxshi  sharoit yaratiladi. 
Shuningdek, loyihalar moliyaviy qismida 
albatta xorijiy universitetlarga ilmiy safarlarni 
uyushtirish, hamkorlikdagi nashrlarni chop 
etish, ulardagi kutubxona, laboratoriya 
imkoniyatlaridan samarali foydalanish zarur.

Xalqarolashuvda talabalar va 
professor-oʻqituvchilar almashinuvlarini 
koʻpaytirish kerak. Shuni taʼkidlash joizki, 
“tadqiqot madaniyati” va metodologiyani 
oʻrganmaguncha, taʼlim sifatini oshirish nuqtayi 
nazaridan shaxsiy malaka boʻlmaguncha 
biz yangilik qila olmaymiz. Buning uchun 
universitetlar bu borada moliyaviy taʼminot 
yoʻllarini izlashi shart. 

Transmilliy universitetlar va 
davlat oliygohlari hamkorligi 
taʼlim sifatiga samarali taʼsir 

koʻrsatadi
Hozirda qulay boʻlgan bir imkoniyat haqida 

aytishni istardik. Bizning mahalliy universitetlar 
uzoqqa borishdan oldin Oʻzbekistonda 
faoliyat yuritayotgan universitetlar, xorijiy 
universitetlar filiallari faoliyati bilan yaqindan 
tanishib, ularning tajribalarini oʻrganishni 
yoʻlga qoʻysa, ayni muddao boʻladi. Masalan, 
xorijiy universitetlar tajribasida registrator ofisi, 
talabalarni qoʻllab-quvvatlash markazi, taʼlim 
sifatini oshirish, mustaqil taʼlimni kuchaytirish 
va bilimlarni baholashdagi noanʼanaviy 
tartiblar mavjudki, ularni oʻrganib, bizning 
mahalliy universitetlarga kiritishda foydalanish 
mumkin. 

Bu yoʻlda ichki imkoniyatdan samarali 
foydalanishimiz mumkin boʻlgan qulay 
sharoitimiz borligini taʼkidlamoqchimiz. 
Oʻzbekistonda bugun oʻndan ortiq transmilliy 
oliy taʼlim muassasasi bor. Ulardan eng birinchisi 
Toshkentdagi Xalqaro Vestminster universiteti. 
Bu kabi universitetlar bilan mahalliy davlat 
universitetlarining hamkorligini yoʻlga qoʻyish 
kerak. 

Har bir muammoning 
yechimi mavjud

Soʻnggi yillarda mamlakatimiz oliy taʼlim 
tizimidagi oʻzgarishlar orasida kun tartibiga 
chiqqan dolzarb masala bu — inklyuziv taʼlim. 
Dunyoda, xususan, Yevropa taʼlim tizimida 
ancha ishlar amalga oshirilgani kuzatildi. 
Inklyuziv taʼlim toʻsiqlarsiz taʼlim muhitini 
yaratishni talab etadi. Bu, albatta, huquqiy-
meʼyoriy hujjatlarga oʻzgartirish kiritishdan 
tortib, binolarda erkin harakatlanish sharoitlarini 
yaratish, oʻquv-metodik taʼminotgacha — 
barchasini qamrab oladi. Inklyuziv taʼlim 
deganda, faqat nogironligi mavjud talabalarga 
eʼtibor emas, balki barcha talabalarga, xususan, 
imkoniyati cheklangan yoshlar, qizlarga 
ham yaratiladigan sharoitlar koʻzda tutiladi. 

Oxirgi yillarda mamlakatimizda qizlarimizga 
davlat tomonidan berilayotgan imkoniyatlar, 
imtiyozlar, magistrantlarga shartnoma 
toʻlovlarini qoplab berish aynan shu yoʻldagi 
ishlarning aniq misollari deyish mumkin. Endi 
biz ularning munosib ish bilan taʼminlanishi, 
oʻz sohasi boʻyicha ishlashi yuzasidan ham aniq 
choralar koʻrishimiz lozim. 

Inklyuziv taʼlim boʻyicha nogironlar jamiyati 
masʼullari bilan oʻtkazilgan muhokama va 
seminarlar bugungi kunda masalaning yechimi 
boʻyicha koʻpgina muammolar borligini 
koʻrsatdi. Bu borada xorijiy hamkorlar bilan 
yangi loyihalarni ishlab chiqish, xalqarolashuvni 
kengaytirish zarur.

Birinchidan, talabalarni qoʻllab-quvvatlash 
markazi — Support center rivojlangan xorijiy 
universitetlarning eng muhim boʻgʻinlaridan 
biri hisoblanadi. Ularning tajribasini oʻrganish 
dolzarb vazifadir. 

Ayniqsa, xalqarolashuv jarayonida oliy 
taʼlimdagi eng asosiy ishtirokchilar boʻlgan 
talabalarning ijtimoiy muammolaridan tortib, 
xalqaro tajriba tomon qadam qoʻyishlarigacha 
boʻlgan jarayonda toʻgʻri yoʻnaltiruvchi 
masʼullar roli juda katta ekanini taʼkidlash lozim. 

Ikkinchidan, talabalar amaliyotini tashkil 
etish, ish oʻrinlari taklif etish karyera markazlari 
faoliyati boʻyicha ham xalqaro tajribani 
oʻrganish juda muhim. Aks holda, taʼlimdagi 
malaka talablari, bozor ehtiyojlari hamda ish 
beruvchilarning bitiruvchilarga boʻlgan sohaviy-
amaliy talablari  oʻrtasida uygʻunlik boʻlmaydi. 

Bizdagi eng ogʻriqli nuqtalardan biri ham 
shu, aslida. Taʼlimning amaliyot bilan yetarlicha 
bogʻlanmayotgani, ish beruvchilarning xalqaro 
darajaga intilishi yetarli emasligi har ikki 
tomonda ham oʻzgarishni taqozo etadi. Bu 
borada ham internship (sohaviy amaliyot) 
dasturlarini moslashuvchan yondashuv asosida 
yoʻlga qoʻyishni kengaytirish maqsadga 
muvofiq.

Inson kapitaliga alohida ahamiyat 
qaratilayotgan bugungi kunda kadrlarning 
yuqori salohiyatli boʻlishini taʼminlashda 
oliy taʼlimda sifat bosqichiga oʻtish talab 
etilmoqda. Bu bosqich esa oliy taʼlimda 
faoliyat yuritayotgan har birimizdan ishimizga 
masʼuliyat bilan yondashishni, transformatsiya 
jarayonlarida toʻgʻri hamkorlar tanlashimizni, 
oʻz ustimizda muntazam ishlashimizni taqozo 
etadi. Eng muhim jihatlardan biri shuki, 
xalqarolashuv jarayonlarida belgilangan qonun 
hujjatlariga amal qilgan holda ish yuritish, yangi 
tajribalarni kiritish asnosida oʻzimizning milliy 
anʼanalarimizga mos boʻlgan, vatanparvar va 
fidoyi yoshlarni tarbiyalash boʻyicha oldimizga 
qoʻyilgan ustuvor vazifalarni unutmasligimiz 
zarur.

ZAKOVATLI  YOSHLAR  DUNYOGA  O‘Z  SO‘ZINI  AYTADI

Mamlakatimiz mustaqilligining  
33 yilligini koʻtarinki ruhda nishonladik. 
Bu raqam ayni paytda kuch-quvvatga 
toʻlgan, yuksak salohiyatga ega inson 
kamolotini tasavvurimizda jonlantiradi. 
Oʻtgan davrda mamlakatimiz 
barcha sohalardagi taraqqiyot 
yoʻlini mustahkamlab oldi. Milliy 
taraqqiyotimiz yangi sifat bosqichiga 
oʻtdi.

Jamshid SHONAZAROV,
Shahrisabz davlat pedagogika 
instituti birinchi prorektori

Jahon hamjamiyati bilan barcha jabhalarda 
diplomatik va xalqaro hamkorlik yoʻlga qoʻyildi. 
Islohotlarni tubdan yangilash va samaradorligini 
taʼminlashga qaratilgan yechimlar topish, 
mamlakat va jamiyatni har tomonlama 
modernizatsiya qilishga doir ishlar bajarildi.

Bugun yoshlardagi bunyodkorlik, 
kashfiyotchilik, ixtirochilik, izlanuvchanlik 
va shijoatni koʻrib havasimiz kelayotir. 
Kasbimiz taqozosi tufayli yoshlar bilan koʻp 
muloqot qilamiz. Asosiy vaqtimiz ular orasida 
oʻtadi. Yoshlar oʻz oldiga katta maqsadlar 
qoʻygan. Bu yoʻldagi intilish va shijoat har 
qanday odamni ruhlantirib yuboradi. “Buni 
qanday bajaraman? Uddalay olamanmi? 
Oʻxshamasa-chi?” degan qoʻrquv, hadik 
yoʻq. “Men bajaraman! Uddasidan chiqaman! 
Qoʻlimdan keladi!” degan qatʼiy ishonch bor. 
Ularga bu kuch-quvvat qayerdan kelyapti? 
Javob topishga harakat qilamiz: davlatimiz 

ruhlantiryapti. Sharoit yaratyapti, cheksiz 
imkoniyat beryapti.

Yoshlar juda zakiy. Yetuk pedagog boʻlishdan 
tashqari biri yozuvchilikka intiladi, boshqasi shoir 
boʻlaman, deydi. Xorijiy tillarni oʻrganayotgan 
yoshlar safi kundan kunga kengayib boryapti. 
Axborot texnologiyalarini mukammal bilishga 
harakat qilishadi.

Ularni kuzatishni yaxshi koʻraman. 
Hammaning suhbatini tinglab turgan Oysha 
qizimiz bogʻcha tarbiyachisi boʻlishini, vaqtini 
faqat bolalar bilan oʻtkazishini taʼkidlaydi. 
Qoʻlidagi torni tingʻirlatib mashq qilayotgan 
Oʻktam esa katta bastakor boʻlmoqchi. Ular teatr 
uchun kelgusida qanday asar topish, asardagi 
qahramonlar rollari taqsimoti, talabalar teatr 
jamoasi faoliyatini takomillashtirish xususida 
yoki “Quvnoqlar va zukkolar” jamoasining yangi 
tarkibini shakllantirish, repertuarini kengaytirish 
haqida bahslashadi. “Zakovat” klubini yangi 

oʻquv yilida yanada jonlantirish, kuchaytirishni 
muhokama qiladi. “Munozara” debat jamoasining 
keyingi oʻyinlarida qanday qiziqarli savollar 
berish, eng muhimi, oʻtgan davrda yoʻl qoʻyilgan 
xatolardan xulosa chiqarish, tajribasizlikdan 
tajribaga, bilmaslikdan bilishga qarab intilish 
va yangi marralarni koʻzlash kabilar xususida 
suhbatlashadi. 

Albatta, ushbu muhokamadan “Kesh nolalari” 
maqom ansambli va “Kesh navolari” talaba 
yoshlar estrada jamoasi faoliyati, yillik hisobot 
konsertlari, musiqa asboblari mavzusi ham chetda 
qolmaydi. Suhbat vaqtida ulgurmay qolgan 
jihatlarga talabalar fikrlarini bizga yozib yuboradi.

Koʻp taʼkidlaymiz: bugungi yoshlar kechagi 
yoshlar emas. Ular har tomonlama zamonaviy 
bilimga ega va shunga monand fikr yuritadi. 
Orzulari oʻzlaridek magʻrur. Maqsadlari ulugʻ. 
Yoshlarimiz ana shunday orzu-maqsadlar bilan 
ilm choʻqqilarini zabt etishga jiddu jahd qilgan. Bu 
ularning fan olimpiadalaridagi oʻrnida ilk nishona 
bermoqda. Ezgu maqsad yoʻlida dadil qadam 
qoʻyayotgan, marrani baland olayotgan yoshlar 
hali bilimini, salohiyatini, iqtidorini namoyon 
etishi, dunyoga oʻz soʻzini aytishi shubhasiz.

Uning ijod namunalarini 2-3 yil avval 
poytaxtimizda boʻlib oʻtgan hunarmandlar 
koʻrgazmasida koʻrgandik. Yurtimiz va 

xorijdagi yuzlab tarixiy obidada usta 
xattotning 2 mingga yaqin mualliflik ishi aks 
etganini bilib, hayratimizni yashirolmadik. 
Sohani bir oz boʻlsa-da tushungan odam bu 
raqamning nechogʻliq salmoqli ekanini yaxshi 
biladi. 

Oʻtgan yili Oʻzbekiston jurnalistika va 
ommaviy kommunikatsiyalar universiteti 
rektori Sherzodxon Qudratxoʻja taniqli xattot 
ishtirokida televideniye uchun tayyorlagan 
koʻrsatuv ancha shov-shuvga sabab boʻldi. 
Suhbat YouTube platformasiga ham joylanib, 
minglab yurtdoshimiz ustaning dunyoni 
hayratga solgan ishlaridan, arab davlatlarida 
mahalliy zodagonlarni ham bilimi, iqtidori, 
mahorati bilan hangu mang qilganidan xabar 
topdi. Millatdoshlarimiz Habibullo akaning 
arab tilida vaʼz oʻqib, arablarning oʻzini lol 
qoldirganidan faxrlandi.

Zamondosh

Chamasi 300 kishini bagʻriga olgan uchoq 
samoda taxminan 40 daqiqa parvoz qilib, 
qadimiy mehmondoʻst kentning muqaddas 
zaminiga qoʻndi. Men esa Samarqandda oʻtajak 
tadbir davomida mashhur xattot bilan yana bir 
suhbatlashishni dilimga tugdim.

Texnik muharrirlikdan el 
eʼtirofigacha

Habibullo Soliyev 1949-yili tugʻilgan. Oʻrta 
maktabni tamomlagach, Buxorodagi Mir Arab 
madrasasida, Toshkent islom institutida tahsil 
oladi. Oʻqishni bitirgandan soʻng Oʻrta Osiyo 
va Qozogʻiston musulmonlari diniy nazorati 
kutubxonasida va “Sovet Sharqi musulmonlari” 
jurnalida texnik muharrir boʻlib ishlaydi. Diniy 
nazorat yoʻllanmasi bilan 1982-1987-yillarda 
Iordaniya Podshohligi universitetida oʻqiydi. 
Qaytgach, yana diniy nazorat kutubxonasida 
faoliyatini davom ettiradi.

Habibullo Soliyev Oʻrta Osiyoda 
ajdodlar kashf etgan, Qurʼonni koʻchirishda 
qoʻllaniladigan nasʼh, buyruq va farmonlarni 
yozishda ishlatiladigan tavqe, maktubga xos riqo 
va boshqa xat uslublarini mukammal egallagan 
mohir xattotdir. Ismoil maxdum Sottiyev, 
Abdugʻafur Razzoqov (Buxoriy) uning xattotlik 
yoʻnalishida ustozlaridir. 

Bobosi domla Solih Karimov Buxoro 
amirligida xattot kotiblardan boʻlgan. Habibullo 
Soliyev koʻplab xorijiy mamlakatlarda 
oʻtkazilgan tanlovlarda qatnashgan. U 1998-
yili Istanbulda oʻtkazilgan xalqaro xattotlar 
bellashuvida kuchli oʻnlikdan oʻrin olgan. 
Shuningdek, 1999-yili Pokistonning Lahor 
shahrida boʻlib oʻtgan II xalqaro xattotlar 
festivalining 2-oʻrin sovrindori, “Parvin qalam” 
unvoni sohibi.

Usta xattot 2002-yilda “Oʻzbekiston 
Respublikasida xizmat koʻrsatgan madaniyat 
xodimi” faxriy unvoni bilan taqdirlangan. 
1998-yildan eʼtiboran Oʻzbekiston Badiiy 
akademiyasi ijodkorlar uyushmasi aʼzosi. U 
mazkur akademiyaning kumush medali bilan 
ham taqdirlangan. 

Xattotlik sanʼati rivojiga ulkan hissa 
qoʻshib kelayotgan Habibullo Soliyev ayni 
paytda Oʻzbekistondagi Islom sivilizatsiyasi 
markazi ilmiy xodimi sifatida faoliyatini davom 
ettirmoqda.

Tadbir ichidagi tadbir

“Buyuk ajdodlar merosi — Uchinchi 
Renessans asosi” VIII xalqaro kongressi 
ishining birinchi kuni 24-avgustga toʻgʻri keldi 

va muvaffaqiyatli yakunlandi. Ertasi kuni yirik 
tadbir davom etar ekan, moderator dasturdan 
chekinib, ishtirokchilar eʼtiborini oʻziga qaratdi.

— Muhtaram mehmonlar, kongress 
ishtirokchilari. Sizlarga mamnuniyat bilan 
maʼlum qilmoqchimizki, bugun matbuotda 
davlatimiz rahbarining “Oʻzbekiston 
Respublikasi mustaqilligining oʻttiz uch yilligi 
munosabati bilan fan, taʼlim, sogʻliqni saqlash, 
adabiyot, madaniyat, sanʼat sohalari va ommaviy 
axborot vositalari xodimlaridan bir guruhini 
mukofotlash toʻgʻrisida”gi farmoni eʼlon qilindi. 
Quvonarlisi shundaki, vatanimizning yuksak 
mukofotiga sazovor boʻlganlar qatorida bugungi 
xalqaro tadbirimizning 4 nafar ishtirokchisi ham 
bor. 

Maʼlum boʻlishicha, Oʻzbekiston 
musulmonlari idorasining Buxoro viloyatidagi 
vakili, Buxoro viloyati bosh imom-xatibi, 
Mir Arab oliy madrasasi rektori Jobir domla 
Elov, Oʻzbekiston musulmonlari idorasining 
Qashqadaryo viloyatidagi vakili, viloyat bosh 
imom-xatibi Rahmatullo Usmonov, Fargʻona 
viloyati bosh imom-xatibi oʻrinbosari, Quvasoy 
shahri bosh imom-xatibi Alisher Naimov “Imom 
Buxoriy” ordeni, ustoz xattot, Oʻzbekiston 
Badiiy ijodkorlar uyushmasi aʼzosi Habibulo 
Soliyev “Doʻstlik” ordeni bilan taqdirlanibdi.

Samoda koʻz ochgan niyatim qatʼiylashdi: 
Habibullo akaning vaqtini topib, suhbatlashishim 
kerak, vassalom. Internetga moʻralayman. Ha, 
farmonda xalqimizning intellektual va maʼnaviy 

salohiyatini yuksaltirish, taʼlim, sogʻliqni saqlash, 
adabiyot, madaniyat va sanʼat sohalari hamda 
ommaviy axborot vositalarini rivojlantirish 
borasida erishayotgan yuksak natijalari, yurtimiz 
taraqqiyotini taʼminlash, jamiyatda tinchlik va 
totuvlik, ijtimoiy barqarorlikni mustahkamlash, 
yosh avlodni ezgu gʻoyalar ruhida sogʻlom va 
barkamol etib tarbiyalashga qoʻshgan katta 
hissasi, shuningdek, jamoat ishlaridagi faolligi 
taʼkidlanib, usta xattot mehnati yana bir bor 
 eʼtirof etilibdi.

Zaldagilar orasidan boshiga doʻppi 
qoʻndirgan, istarasi issiq Habibullo aka 
minbar tomon odimlay boshladi. Usta ikki 
qoʻli koʻksida, tabassum bilan atrofda tik turib 
olqishlayotganlarga minnatdorlik bildirar edi. 
Shu kuni tabrik va olqishlarning keti uzilmadi. 
Xattotni bilganlar ham, bilmaganlar ham uning 
qoʻlini bir siqib oʻtardi.

— Bugun xalqimiz erishayotgan barcha 
yutuqlar mamlakatimizda hukm surayotgan 
tinchlik va osoyishtalik natijasidir. Tinchlik 
va osoyishtalik esa odil siyosat mevasi, — 
deydi Habibullo aka. — Kecha Oʻzbekiston 
Prezidentining kongress ishtirokchilariga 
yoʻllagan tabrigi oʻqib eshittirilgandagi 
hayajonim bosilmay, bugun yangi xushxabardan 
oʻzimni eng baxtli inson sifatida his qilyapman. 
Kamtarona mehnatlar ham eʼzoz topadigan 

yurtimizga, mehnatning qadriga yetadigan 
xalqimizga taʼzimdaman, rahbarlarimizdan 
minnatdorman. 

Xattot boʻlmasam-da, 
ustoz dedim

Tanaffus payti mavridini topib, Habibullo 
akaning yoniga yaqinlashdim.

— Assalomu alaykum, ustoz. Yuksak 
mukofotlar bilan tabriklaymiz. Tabriklarimizni 
qabul qiling.

Oʻzim bilmagan holda u kishiga ustoz deb 
murojaat qildim (eshitgan odam meni ham xattot 
boʻlsa kerak deb oʻylagandir). Mehnati ortidan 
eʼzoz topgan bu insonga yana qanday yuzlanish 
mumkin? Xattotlikdan taʼlim bermagan boʻlsa-
da, uning isteʼdodi, zahmatlari, quntini har 
qanday odamga oʻrnak qilsa arziydi.

— Uka, siz jurnalistsiz-ku, bugungi gazetani 
qayerdan topsam boʻladi, Prezidentimiz imzo 
chekkan hujjatni tezroq oʻz koʻzim bilan koʻrgim 
kelyapti.

Ustaning iymanibgina aytgan gapi menga 
dalda boʻldi. Darhol telefonimdan “Yangi 
Oʻzbekiston” gazetasi 25-avgust sonining 
elektron shaklini ochib berdim. Habibullo aka 
ovoz chiqarib oʻqiy boshladi:

— Vatanimiz mustaqilligini mustahkamlash, 
yangi Oʻzbekistonni barpo etish yoʻlida 

keng koʻlamli islohotlarni samarali amalga 
oshirish, oʻzining yorqin isteʼdodi, koʻp 
qirrali ijodiy, ilmiy-amaliy faoliyati bilan 
xalqimiz maʼnaviyatini yuksaltirish, 
mamlakatimizda ilm-fan, taʼlim, adabiyot, 
madaniyat va sanʼat sohalarini rivojlantirish, 
yoshlarimizni ona yurtga muhabbat va sadoqat, 
umuminsoniy qadriyatlarga hurmat ruhida 
tarbiyalash borasidagi ulkan xizmatlari hamda 
ijtimoiy hayotdagi faol ishtirokimiz uchun 
mukofotlashibdi.

Endi qarang-da, bir paytlar imom-xatiblar, 
xattotlar nomini aytish, birorta rasmiy hujjatlarda 
ularni eslash mumkin boʻlmagan zamonlarni 
ham koʻrdik. Bugun muqaddas dinimiz va buyuk 
ajdodlarimiz merosiga hurmat ifodasining 
guvohi boʻlib turibmiz.

— Ustoz, ancha yillar muqaddam siz 
haqingizda eshitib, muxlisingizga aylanganmiz, 
ijodingizni baholi qudrat kuzatib kelamiz. 
Xattotlik kasbiga qanday taʼrif bergan 
boʻlardingiz?

— Xattotlik arabchada “husnixat yozuvchi”, 
yozuv (xat) sanʼati, kitob koʻchirish hamda 
meʼmoriy inshootlar, badiiy buyumlarning 
kitobalarini yaratish kasbi. Bu hunar yozuvning 
paydo boʻlishi natijasida yuzaga kelgan. 
Ayniqsa, arab yozuvi keng tarqalishi tufayli 
xattotlik rivoji jadallashdi. Sharqda, jumladan, 

bizning oʻlkamizda ham kitob bosish vujudga 
kelguniga qadar qoʻlyozma kitob tayyorlash, 
ularning nusxalarini koʻpaytirish bilan xattotlar 
shugʻullangan.

XIV-XV asrlarda ilm-fan, madaniyat va 
sanʼatning barcha sohalarida boʻlgani kabi 
xattotlik sanʼatida ham misli koʻrilmagan 
yuksalish kuzatildi. Shu davrdan boshlab Oʻrta 
Osiyoning turli mintaqalarida bir necha xattotlik 
maktablari paydo boʻldi. 

Xattotlik sanʼatidan meʼmorlik va xalq 
amaliy sanʼatida ham keng foydalanilgan. 
Yurtimizda azaldan meʼmoriy inshootlar — 
masjidlar, madrasalar va maqbaralarning tashqi 
va ichki devorlari, peshtoqlari turli naqshlar 
bilan birgalikda xattotlik uslublarida yozilgan 
bitiklar — Qurʼoni karim oyatlari, hadislar, 
hikmatli soʻzlar va sheʼriy parchalar bilan 
bezatilgan. Bugun qayta chiroy ochayotgan 
tarixiy obidalar, ularning peshtoqidagi xattotlik 
namunalari koʻp narsalardan soʻzlaydi.

— Uzoq yillardan beri ustozlar anʼanasini 
davom ettirib kelasiz, shogirdlaringiz ham 
qanotingizga aylanib, sohada barakali ijod 
qilyapti. Ayni paytda nimalar bilan bandsiz, yaʼni 
sizdan yaqin kunlarda qanday ijod namunalarini 
kutaylik?

— Qad rostlayotgan Oʻzbekistondagi islom 
sivilizatsiyasi markazining muhtasham binosida 
bunyodkorlik ishlari avjida. Prezidentimiz 
inshootdagi har bir naqsh va yozuvning katta 

mazmun-maʼnoga ega boʻlishi zarurligi 
toʻgʻrisida juda qimmatli tavsiyalar bergan. 
Xususan, binoga asosiy kirish joyi  yuqorisida 
“Bunyodkorlik va saxovat borasidagi adolatli 
siyosatimiz barchaga namuna boʻlsin”, degan 
hikmatli soʻzlari oʻrin oladi. Majmua hududida 
loyiha va qurilish tashkilotlarining mualliflik 
nazorat boʻlimlari tashkil etilgan boʻlib, qurilish 
jarayonining har bir bosqichiga jiddiy  eʼtibor 
qaratilmoqda. 

Markaz binosining foydalanishga 
topshirilishi poytaxtimizga benazir koʻrk baxsh 
etishi barobarida mamlakatimiz ilm-fani rivojiga 
ulkan hissa qoʻshishi, vatandoshlarimiz qalbini 
quvonch va iftixorga toʻldirishi shubhasiz. Ushbu 
muhtasham markaz yurtimizda bunyodkorlik va 

saxovat borasidagi adolatli siyosatning hosili 
sifatida boʻy koʻrsatadi. Ayni paytda hamkasblar 
va shogirdlarimiz bilan ushbu savobli ishga 
hissa qoʻshish harakatidamiz.

Bunyodkorlar safida

Yangi Oʻzbekistonda buyuk alloma va 
mutafakkirlarimizning jahon ilm-fani va 
madaniyati, muqaddas islom dini rivojiga 
qoʻshgan bebaho hissasini dunyo jamoatchiligiga 
yetkazish, diniy-maʼrifiy qadriyatlarimizni 
targʻib va tadqiq qilish masalasiga katta eʼtibor 
qaratilmoqda. 

Bu borada 2017-yil 23-iyunda 
Prezidentimizning “Oʻzbekiston Respublikasi 
Vazirlar Mahkamasi huzurida Oʻzbekistondagi 
Islom madaniyati markazini tashkil etish chora-
tadbirlari toʻgʻrisida”gi qarori qabul qilingan 
edi. Davlatimiz rahbari Hazrati Imom majmuasi 
hududidan joy oladigan ushbu markazning 
qurilishi boʻyicha loyihaga, uning tashqi 
koʻrinishidan tortib, bu yerda ishlatiladigan 
qurilish materiallarigacha eʼtibor berish 
lozimligini taʼkidlagan. 

— 2018-yil 15-iyun — yurtimizda 
muborak Ramazon hayiti nishonlanayotgan 
kunda Prezidentimiz markaz binosi qurilishi 
poydevoriga tamal toshi qoʻygan edi, — 
deydi Habibullo aka. — Markaz binosidan 40 
mingdan ziyod nodir eksponatga ega muzey, 
100 minggacha nodir qoʻlyozma saqlanishi 
kutilayotgan kutubxona, qadimiy qoʻlyozma va 
toshbosma kitoblar, arxeologik topilmalar, osori 
atiqalarni zamonaviy usullarda restavratsiya 
qilish, tiklash, nusxa olish va koʻpaytirish boʻlimi, 
ilmiy-tadqiqot markazi, nashriyot, anjumanlar 
zali kabilar oʻrin oladi. Ularning har biriga 
alohida yondashuv talab etiladi. Zero, ishlarimiz 
uzoq yillar mobaynida avlodlarimiz va yurtimiz 
mehmonlariga zavq berishi, oʻtmishimiz va 
kelajagimiz buyukligidan soʻzlashi kerak.

Markazda mahalliy va chet ellik 
mutaxassislarni keng jalb etgan holda ilmiy 
tadqiqot ishlari yoʻlga qoʻyilib, natijalaridan 
keng jamoatchilik xabardor qilib boriladi. 
Jahon ahlini bir maqsad — jaholatga qarshi 
maʼrifat bilan kurashish yoʻlida birlashishga 
chorlaydigan turli anjumanlar, maʼrifiy 
tadbirlar oʻtkaziladi. Shuningdek, xattotlik, 
muqovasozlik, eski turk (chigʻatoy tili), arab, 
fors, lotin, ingliz va fransuz tillarini oʻrgatish 
va ular orqali manbashunoslikni keng yoʻlga 
qoʻyish boʻyicha ham ishlar rejalashtirilgan.

Xattotlik Sharq mamlakatlarida oʻziga xos 
alohida yoʻnalish kasb etgan va fan darajasiga 
koʻtarilgan bebaho sanʼatdir. Xattotlarning 
xatlari maʼno ifodasidan tashqari kishini 
hayajonga solib, unga estetik zavq bergan. 
Habibullo Soliyev va uning ishini davom 
ettirayotgan shogirdlari, farzandlari, oila aʼzolari 
zimmasida bugun katta masʼuliyat bor. 

Nodir MAHMUDOV,
“Yangi Oʻzbekiston” muxbiri

Samoda koʻz ochgan niyat

Yoz fasli poyonida Oʻzbekiston 
madaniy merosini oʻrganish, 
asrash va ommalashtirish boʻyicha 
jahon jamiyati — WOSCU tomonidan 
tashkillashtirilgan “Buyuk ajdodlar 
merosi — Uchinchi Renessans asosi” 
mavzusida VIII xalqaro kongress 
boʻlib oʻtdi. Xorijiy va mahalliy 
OAVning bir guruh vakillari qatori 
kamina ham Samarqand shahri 
mezbonlik qilgan anjuman ishini 
yoritishga safarbar etildim. 
Tashkilotchilar vaqtdan yutish 
maqsadida mehmonlaru 
mezbonlardan iborat katta 
delegatsiyani Toshkentdan olib 
ketish uchun samolyot hozirlab 
qoʻygan ekan. Yoʻlovchilar orasida 
yurtimizning koʻzga koʻringan 
olimlari — islomshunos, fiqhshunos, 
qadimshunos va ulamolar bor edi. Bir 
kishi koʻzimga issiq koʻrindi. Esladim. 
Xattot Habibullo Soliyev (Habibulloh 
Solih). 

sanʼat sohibi
yoxud Oʻzbekiston Badiiy ijodkorlar uyushmasi aʼzosi, 

xattot Habibullo Soliyevning sabr mevasi

FAN  DARAJASIGA  KO‘TARILGAN 


